Монгол Улсын Их Хурлын 2011 оны хаврын ээлжит чуулганы Аюулгүй байдал, гадаад бодлогын байнгын хорооны 04 дүгээр сарын 12-ны өдөр (Мягмар гариг)-ийн хуралдаан 15 цаг 50 минутад Төрийн ордны “Б” танхимд эхлэв.


 Байнгын хорооны дарга, УИХ-ын гишүүн Я.Батсуурь ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн ирж, 72.2 хувийн ирцтэй байв. Үүнд:


Чөлөөтэй: Р.Амаржаргал, Сү.Батболд, Д.Зоригт, М.Энхболд.


Өвчтэй: С.Баяр. 


Тасалсан: Ц.Шинэбаяр.


Нэг.”Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилт (санал, дүгнэлтээ Эдийн засгийн байнгын хороонд хүргүүлнэ)

Хэлэлцэж буй асуудалтай холбогдуулан Гадаад харилцааны сайд Г.Занданшатар, тус яамны Стратегийн төлөвлөлт, хяналт-шинжилгээ, үнэлгээний газрын дарга Г.Батжаргал, С.Жавхланбаатар, Гэрээ, эрх зүйн газрын дарга Б.Баттөмөр, Батлан хамгаалахын сайд Л.Болд, тус яамны Төрийн нарийн бичгийн дарга М.Борбаатар, Стратегийн удирдлага, төлөвлөлтийн газрын дарга Д.Баярсайхан, Мэдээлэл хяналт-шинжилгээ үнэлгээний газрын дарга Н.Бямбадорж,  Зэвсэгт хүчний жанжин штабын дарга Ц.Бямбажав, Онцгой байдлын ерөнхий газрын дарга Ц.Амгаланбаяр, Тагнуулын ерөнхий газрын дэд дарга Г.Алтансүх, Цөмийн энергийн газрын дэд дарга Ц.Дамдинсүрэн, Үндэсний хөгжил, шинэтгэлийн хорооны Мэдээлэл, судалгаа, хяналт-шинжилгээ, үнэлгээний хэлтсийн дарга Э.Энхтайван, мэргэжилтэн Ж.Мөнхсайхан, Засгийн газрын Хэрэг эрхлэх газрын референт Н.Мөнхбат, УИХ-ын аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Уг асуудалтай холбогдуулан УИХ-ын гишүүн Х.Наранхүү, Д.Хаянхярваа, Х.Жекей, С.Оюун, Э.Мөнх-Очир, Н.Ганбямба, О.Чулуунбат, Д.Тэрбишдагва нарын асуусан асуултад Гадаад харилцааны сайд Г.Занданшатар, Батлан хамгаалахын сайд Л.Болд, ажлын хэсгээс Г.Батжаргал, М.Борбаатар, Г.Алтансүх, Ц.Амгаланбаяр, Ц.Бямбажав, Д.Баярсайхан, Б.Баттөмөр нар хариулж, тайлбар хийв.

УИХ-ын гишүүн Х.Наранхүү, Д.Тэрбишдагва, О.Чулуунбат, Н.Ганбямба нар санал хэлэв.
  Байнгын хорооноос гарах санал, дүгнэлтийг Эдийн засгийн байнгын хороонд хүргүүлэхээр тогтов. 

Уг асуудлыг 17 цаг 05 минутад хэлэлцэж дуусав.

Хоёр. Монгол Улсын эдийн засаг, нийгмийг 2010 онд хөгжүүлэх үндсэн чиглэл”-ийн хэрэгжилт (Санал, дүгнэлтээ Эдийн засгийн байнгын хороонд хүргүүлнэ)
Хэлэлцэж буй асуудалтай холбогдуулан Гадаад харилцааны сайд Г.Занданшатар, тус яамны Стратегийн төлөвлөлт, хяналт-шинжилгээ, үнэлгээний газрын дарга Г.Батжаргал, С.Жавхланбаатар, Гэрээ, эрх зүйн газрын дарга Б.Баттөмөр, Батлан хамгаалахын сайд Л.Болд, тус яамны Төрийн нарийн бичгийн дарга М.Борбаатар, Стратегийн удирдлага, төлөвлөлтийн газрын дарга Д.Баярсайхан, Мэдээлэл хяналт-шинжилгээ үнэлгээний газрын дарга Н.Бямбадорж,  Зэвсэгт хүчний жанжин штабын дарга Ц.Бямбажав, Онцгой байдлын ерөнхий газрын дарга Ц.Амгаланбаяр, Тагнуулын ерөнхий газрын дэд дарга Г.Алтансүх, Цөмийн энергийн газрын дэд дарга Ц.Дамдинсүрэн, Үндэсний хөгжил, шинэтгэлийн хорооны Мэдээлэл, судалгаа, хяналт-шинжилгээ, үнэлгээний хэлтсийн дарга Э.Энхтайван, мэргэжилтэн Ж.Мөнхсайхан, Засгийн газрын Хэрэг эрхлэх газрын референт Н.Мөнхбат, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

 Уг асуудалтай холбогдуулан УИХ-ын гишүүн Н.Ганбямба, Я.Батсуурь нарын асуусан асуултад Гадаад харилцааны сайд Г.Занданшатар хариулж, тайлбар хийв.

УИХ-ын гишүүдээс санал гараагүй болно.

 Байнгын хорооноос гарах санал, дүгнэлтийг Эдийн засгийн байнгын хороонд хүргүүлэхээр тогтов. 

Уг асуудлыг 17 цаг 15 минутад хэлэлцэж дуусав.

Гурав. Ажлын хэсэг байгуулах тухай Байнгын хорооны тогтоол.
Хэлэлцэж буй асуудалтай холбогдуулан УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж байв.

Тогтоолын төслийн талаар Байнгын хорооны дарга Я.Батсуурь танилцуулав.

 Тогтоолын төсөлтэй холбогдуулан УИХ-ын гишүүн Н.Энхболд, Х.Жекей нарын асуусан асуултад Байнгын хорооны дарга Я.Батсуурь хариулж, тайлбар хийв.
УИХ-ын гишүүн Х.Жекейн гаргасан, Засгийн газраас сонсгол хийсний  дараа уг асуудлаа дахин хэлэлцүүлэх саналыг УИХ-ын гишүүд дэмжив. 
 Хуралдаан 17 цаг 30 минутад өндөрлөв.

Тэмдэглэлтэй танилцсан:
АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА
 Я.БАТСУУРЬ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ  Д.ЭНЭБИШ

УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН
ХОРООНЫ 04 ДҮГЭЭР САРЫН 12-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 15 цаг 50 минутад эхлэв.

Я.Батсуурь: -Байнгын хорооны гишүүд бол ажлын хэсгийнхний өнөөдрийн амгаланг айлтгая. Байнгын хорооны гишүүдийн ирц бүрдсэн учраас өнөөдрийн ээлжит хуралдаанаа эхэлье. Нямаагийн Энхболд гишүүн, Занданшатар гишүүн нар ирцэд бүртгэгдээд, гадны хүнтэй уулзаж байгаад одоо ороод ирнэ гэсэн. 


Өнөөдрийн хуралдаанаар 3 асуудал хэлэлцэнэ. 

Нэгдүгээрт, Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилт, үүнийг хэлэлцээд санал, дүгнэлтээ Эдийн засгийн байнгын хороонд хүргүүлнэ.

Хоёр дахь асуудал. Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилт, мөн санал, дүгнэлтээ боловсруулж Эдийн засгийн байнгын хороонд хүргүүлнэ. 

Гурав дахь асуудал. Ажлын хэсэг байгуулах Байнгын хорооны тогтоол батлах тухай гэсэн. Энэ 3 асуудлаас өөр хэлэлцэх асуудлаар саналтай гишүүд байна уу? Алга байна .Хэлэлцэх асуудлаа баталлаа.

Нэгдүгээр асуудал. Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилт асуудлыг хэлэлцэнэ. Чуулганы дэгийн хуулийн дагуу ямар нэгэн энэ талаар илтгэл танилцуулга байхгүй. Баримт бичгийн төслийг Байнгын хорооны гишүүдэд урьдчилан тараасан байгаа. Үүнтэй холбогдуулаад хуралдаанд оролцож байгаа ажлын хэсгийнхнээс гишүүд асуулт асууж, хариулт авна. Дараа нь үг хэлнэ. Тэгээд Байнгын хороо саналаа боловсруулна.
Ажлын хэсгийн бүрэлдэхүүнийг танилцуулъя. Болд Батлан хамгаалахын сайд, Бямбажав Зэвсэгт хүчний жанжин штабын дарга, Амгаланбаяр Онцгой байдлын ерөнхий байдлын дарга, Алтансүх Тагнуулын ерөнхий газрын дэд дарга, Дамдинсүрэн Цөмийн энергийн газрын дэд дарга, Батжаргал Гадаад харилцааны яамны Стратегийн төлөвлөлт, хяналт шинжилгээ үнэлгээний газрын дарга, Борбаатар Батлан хамгаалах яамны Төрийн нарийн бичгийн дарга, Баярсайхан Батлан хамгаалах яамны Стратегийн удирдлага, төлөвлөлтийн газрын дарга, Бямбадорж Батлан хамгаалах яамны мэдээлэл хяналт шинжилгээ, үнэлгээний газрын дарга, Жавхланбаатар Гадаад харилцааны яамны Гадаад худалдаа, эдийн засгийн хамтын ажиллагааны газрын дэд захирал. Ажлын хэсгийн бүрэлдэхүүн байна.

Ингээд хэлэлцэж байгаа асуудалтай холбогдуулаад гишүүдээс асуулт асууж, ажлын хэсэг хариулт өгнө. Асуулттай гишүүд нэрээ өгнө үү. Асуулттай гишүүн Наранхүү, Хаянхярваа, Оюун, 3 гишүүн, 4, 5. Жекей, Ганбямба. Ирцийн дагуу Наранхүү гишүүн эхэлж асууна.
Х.Наранхүү: -Би ийм л юм асуух гэсэн юм. Манай энэ гол гол салбарууд дээрээс нь тасарсан хичнээн асуудал байгаа юм бэ тоогоор. Хэдээс хэд нь тасарсан гэж? Тасарсан асуудал дотроос чухал тасалсан асуудлын тоогий нь хэлээд тэгээд тасалсан шалтгаан нь чухам юунаас болов? Энэ Засгийн газар агентлагийн, яамны үйл ажиллагаа юу, эсвэл гарсан шийдвэр нь угаасаа зорилт дэвшүүлсэн юм нь бас тэгж хэрэгжүүлэх боломжгүй юм байсан юм уу? Эсвэл Их Хурлаас хангалттай анхаарал хандуулаагүй юу? Төсөв мөнгөндөө байна уу? гэсэн энэ хэдэн асуудлыг л салбар салбараар нь товчхон сонсчихмоор байх юм.

Я.Батсуурь: -Асуулт ойлгомжтой. Гадаад хэргийн яамнаас эхэлье. Дараа нь Батлан хамгаалах яам.

Г.Батжаргал: -Манай Гадаад харилцааны яамны шугамаар тасарсан буюу хугацаа хэтэрсэн арга хэмжээ бол байхгүй байгаа. Одоогийн байдлаар хэрэгжилтийг үзэхэд. Хэрэгжилт бол яахав 2010 оны байдлаар 18 арга хэмжээ бүрэн хэрэгжсэн. 65 арга хэмжээ хэрэгжих шатандаа явж байгаа. Нийт арга хэмжээний биелэлт 70 гаруй хувьтай явж байна гэсэн ийм л мэдээлэл байна.

Я.Батсуурь: -Батлан хамгаалах яам.

М.Борбаатар: -Батлан хамгаалах яамны Төрийн нарийн бичгийн дарга генерал. Монгол Улсын Засгийн газрын 2008-2012 оны үйл ажиллагааны хөтөлбөр батлан хамгаалах чиглэлээр тусгагдсан арга хэмжээнүүдийн хувьд Батлан хамгаалах яамны өнөөдрийн байдлаар тасарсан арга хэмжээ байхгүй. Батлан хамгаалах чиглэлээр 14 зорилт, 51 арга хэмжээ хэрэгжүүлэн ажиллаж байгаа. Эдгээрээс бүрэн хэрэгжсэн нь 8, хэрэгжилт нь 70.0 хувьтай байгаа 25, 50-иас доош хувьтай арга хэмжээ 18 байгаа. Төлөвлөгөөний хэрэгжилт 66.5 хувьтай гэж байгаа. Дараагийн 2012 он гэхэд энийг хэрэгжүүлэх бүрэн боломжтой гэж үзэж байгаа.

Я.Батсуурь: -Тагнуулын ерөнхий газар.

Г.Алтансүх: -Тагнуулын ерөнхий газрын чиглэлээр 2008-2012 онд Засгийн газрын мөрийн хөтөлбөр бол нийтдээ 15 ажил төлөвлөгдсөн байгаа. Үүнээс тасарсан ажил байхгүй. Төлөвлөгөөний биелэлт, ажлын хэрэгжилт 65.0 хувьтай явж байгаа. 

Я.Батсуурь: -Онцгой байдлын ерөнхий газар.

Ц.Амгаланбаяр: -Мөрийн хөтөлбөрийн хүрээнд нийтдээ 16 ажил хийгдэх ёстой байгаа. Энэнээс тасарсан ажил байхгүй. Бүгд хийгдэх хэрэгжих шатандаа явж байна. Биелэлт 70.0 хувьтай явж байгаа. 

Я.Батсуурь: -Мөрийн хөтөлбөрийн хувьд тасарсан зүйл байхгүй л гэж хэлнэ л дээ. Яагаад гэвэл ирэх жил нэг жил байгаа учраас үлдсэнийг нь тэр хугацаанд хийчихнэ гэж. Үндсэн чиглэлийн хувьд өнгөрсөн жил яг төлөвлөсөн тодорхой ажлуудаас чинь үнэхээр юм алга уу. хариулт хангалттай юу. 

Хаянхярваа гишүүн.

Д.Хаянхярваа: -Батлан хамгаалах яамнаас нэг юм асуух гэсэн юм. Тэр ноднин билүү Байнгын хороогоор ороод байсан шүү дээ. Нэг агаараас хамгаалах ч билүү нэг Оростой холбоотой, пуужингийн юм гээд. Тэр ер нь юу болсон бэ? Зарим нь эсэргүүцээд, Агаарын довтолгооноос хамгаалах ч билүү нэг юм яригдаад байсан даа.

Я.Батсуурь: -Бямбажав генерал.

Ц.Бямбажав: -Зэвсэгт хүчний генерал. Батлан хамгаалах зорилт 2008-2012 оны үйл ажиллагааны хөтөлбөрийн нэг нь бол агаарын довтолгооноос хамгаалах, цэргийн хөгжлийг, хөгжилтэй холбоотой асуудал байгаа. Энэнтэй уялдуулаад Монгол Улсын Батлан хамгаалах яам, ОХУ-ын Батлан хамгаалах яам хоорондын цэрэг, техникийн хамтын ажиллагааны хүрээнд нэлээн асуудал шийдэгдсэн. Тухайлбал, 5.4 тэрбумын төгрөгний үнэтэй Ми-24, Ми-8 нисдэг тэрэг гэх мэтчилэн, түүний нэг нь бол таны асууж байгаа агаарын довтолгооноос хамгаалах цэргийн Печеро гэж зенит пуужингийн комплекс. Энэ комплекс бол үндсэндээ оросуудаас хүлээж аваад тодорхой хэмжээний мэргэжлийн улсуудыг бэлтгэчихсэн байгаа. Одоо хөрөнгийн асуудал шийдчих Засгийн газрын шийдвэр гарчихаад бид нар ажиллагаанд оруулахад бүрэн байна. Энэ шийдлийг хүлээж байгаа. Баярлалаа.

Я.Батсуурь: -Жекей гишүүн асуултаа тавья.

Х.Жекей: -Би нэг асуулт тодруулах гэсэн юм. Нэгдүгээрт энэ орон сууцны талаар төрөөс баримтлах бодлого, тэгээд энэ орон сууцтай болох талаар хүчний байгууллагуудад хийгдэж байгаа ажлын талаар нэг товч товч мэдээлэл өгөөч гэж нэгдүгээрт.

Хоёрдугаарт, цэргийн тэтгэвэр, тэтгэмжийн талаар хууль гараад батлагдаад Засгийн газрын тогтоол гараад, явж байгаа. Гэтэл нийгмийн даатгалын газар дээр тэр хуулийн үйлчлэх зарим нэг заалтан дээр нь бид Засгийн газарт бичиг төлөвлөөд өгчихсөн байгаа. Тэгээд хуулийн үйлчлэлийг зогсоочихсон байна. Энэ талаар ер нь хүчний байгууллагууд дээр авсан мэдээлэл байна уу? Ялангуяа тэр тэтгэвэр тэтгэмжээ авах гээд хөөцөлдөөд очиход нь энэ хуулийн энэ заалт чинь харин буруу гарчихсан байна гэсэн байдалтай тайлбар хийгээд тэгээд энүүгээрээ хүндрэл учруулж байгаа асуудлыг бидэнд олон утсаар асууж лавлаж байна л даа.

Тэгэхээр УИХ-ын баталсан хуулийг хэн нэгэн байгууллага зогсоох тийм эрх байхгүй шүү дээ үндэслэл. Хуулийн тийм эрх зүйн үндэслэл байхгүй. Тийм асуудал албан ёсны байна уу, үгүй юу. Одоо яг тэтгэвэр тогтоолгохоор энэ явж байгаа улсууд дотор олон хүн тийм юм ярьж байна. Өөрөөр хэлэх юм бол тэр нөгөө энгийнээр ажиллаж байсныг цэргийн тэтгэвэрт тооцож цэргийн тэтгэвэр тогтоолгох үндэслэлтэй тийм юм байгаа шүү дээ. Тэр талаар Засгийн газрын хэмжээнд мэдээлэл байна уу, байхгүй бол тэрийгээ зохицуулаад зогсоох хэрэгтэй байна л даа. Тэр хууль үйлчилнэ гэдгийг албан ёсоор мэдэгдэж, хэлж өгөхгүй бол. 

Нийгмийн даатгалын газрын хэн ч гэчихэв ээ, би нэрийг нь мартчихлаа. Тийм нэг нөхөр бүгдийг нь зогсоож байгаа юм байна лээ шүү дээ. Тэгэхээр одоо хуулийг хэн нэгэн байгууллагын мэргэжилтэн зогсоох тийм эрх зүйн эрх тийм юу байхгүй шүү дээ. Тэр талаар ямар мэдээлэл байна. Энэ одоо хүчний байгууллагынхан нэлээн байх шиг байна. Тийм учраас энд нэг хариулт өгөөч.

Я.Батсуурь: -Батлан хамгаалах яам. Орон сууцны талаар эхлээд хариул. Борбаатар генерал хариулах уу, Баярсайхан генерал хариул.

Д.Баярсайхан: -Эхлээд юуны талаар хариулж болох уу?

Я.Батсуурь: -Болноо болно. Хоёр дахиасаа эхэл.

Д.Баярсайхан: -Засгийн газрын журам батлагдсан байгаа, хэд хэдэн журам. 4 төрлийн журам. Тэрэн дээр 80 хувь 36 сарын цалин, 18 сарын цалин гээд янз янзын заалтууд байгаа. Тэрийгээ та өөрөө мэдэж байгаа байх. Тэгээд гол ээдрээтэй асуудал бол миний ойлгож байгаагаар бид нар урд нь 60 хувиа авч байсан бол одоо 80 хувийг авах болчихлоо гээд ингээд ийм асуудал гардаг. Тэгсэн чинь энэ санхүүжилт нь болохгүй байна гээд. Тэгээд гол гаргаж байгаа бэрхшээл, хэл ам гэдэг юм уу тийм бэрхшээл зэрэг өмнөх тэтгэвэрт гарсан улсууд тэр асуудлыг 80 хувиа нөхөж авъя, 20 хувиа авъя гэсэн ийм асуудал гаргасан байдаг. Манайд бол албан ёсоор тийм энэ чинь биелэгдэхгүй гэсэн тийм асуудал ирээгүй байгаа. 
Мөн тэр журманд цэргийн албан хаагчдад орон сууцны дэмжлэг үзүүлэх тухай журам гэж байгаа. Тэрэн дээр 2008, 2009 онд гарсан Засгийн газрын тогтоолоор батлагдсан төрийн албан хаагчдад орон сууцны дэмжлэг үзүүлэх гэдэг асуудал дээр журман дээр бас хөнгөлөлт үзүүлэх тухай байгаа. Тэгээд энэ асуудлыг мөн эсэргүүцсэн сураг байна лээ. Тэгэхдээ бид нарт албан ёсоор мэдээлэл өгөөгүй байгаа. Цэргийн албан хаагчдыг хэрхэн орон сууцаар хангаж байсан талаар бид нарын манай энэ тайлан дээр байгаа учраас энэ дээрээс харж болох байхаа гэж бодож байна.

Я.Батсуурь: -Хариулт хангалттай юу Жекей гишүүн.

Х.Жекей: -Би тэр нөгөө хууль үйлчлэхгүй байгаа талаар асуугаад байна л даа. Тэгсэн чинь бас зөрөөд байх шиг байна. Энэ тэтгэвэр тогтоолгохоор нийгмийн даатгалын байгууллагад цэргийнхэн очиж байгаа юм байна л даа. Байгууллагаас тэтгэврийнхээ бичиг баримтаа бүрдүүлээд. Гэтэл тэр саяны батлагдсан хуулин дээр байсан шүү дээ, энгийн, цэргийн ажилласан жилийн хугацааг зохицуулж тооцох асуудал. Тэрийг нь одоо энэ нийгмийн даатгалын байгууллага энэ буруу хууль гарчихжээ. Тийм учраас одоо бид Засгийн газарт нэг бичиг өгчихсөн байгаа. Та тэрийг хүлээнээ гээд ингээд хуулийг зогсоочихсон байгаа байхгүй юу. Тэр мэргэжилтэн юм уу, эсвэл нийгмийн даатгалын байгууллагын хүмүүс. Тэр асуудал одоо танай цэргээс тэтгэвэрт гарч байгаа улсуудад нэлээн цэрэг, цагдаа бүгд байна л даа. Бидэнд нэлээн утасдлаа л даа.
Яагаад гэхээр ажлын хэсэг гээд бид байсан. Тэгээд тэр интернет дээр тавигдахаа байж байгаа юм шүү дээ ажлын хэсгийн тийм тийм гээд. Тэгээд бид нараас асуугаад байна шүү дээ. Ийм ийм юм болж байна, одоо энийг аль нь зөв юм бэ. Хууль гарлаа гээд би тэтгэвэрт гарчихсан чинь нийгмийн даатгалын юу хуулийг би Засгийн газарт бичиг хийгээд өгчихсөн учраас та түр хүлээнээ гээд хуулийн үйлчлэлийг зогсоочихсон байна. Тэр талаар та нар мэдээлэл байна уу? үгүй юу гэж би асуугаад байна шүү дээ. Тийм мэдээлэл байгаа учраас Байнгын хорооноос тодорхой тэр газруудад ерөнхийдөө нэг бичиг явуулчихвал зүгээр юм байна л даа. Яагаад вэ гэвэл голцуу цэргийнхэн, хүчний байгууллагынхны асуудалтай байгаа учраас. 

Би энийг энэ хэлэлцэж байгаа асуудалтай холбоогүй ч гэсэн яах аргагүй энэ хүчний байгууллагуудын зарим нэг тэтгэвэрт гарч байгаа улсуудын асуудлыг хөндөж байгаа учраас асуугаад байна л даа. Тэгэхээр яамнууд, энэ хүчний байгууллагын зарим удирдлагууд энэ талаар мэдээлэлтэй байвал зүгээр байна. Тэгээд тийм мэдээлэл байна уу, үгүй юу гээд асуугаад байна шүү дээ. Тэгэхээр урд нь яахав тэр нэг Засгийн газрын тогтоол гээд гарсан, жаахан будлиантай ч гаргачихсан байна лээ. Тэр хуулийг жаахан наана цаана болгочихсон байна лээ зарим нэг юмыг. Тэрэн дээр бид нар бас юм ярих гээд байгаа. Одоо яг тийм бэрхшээл тохиолдож байгаа асуудлуудыг та нар мэдэж байна уу, үгүй юу гэж асуугаад байна шүү дээ. Тэр орон сууцны хувьд бол яах вэ бид би зүгээр ерөнхий юм хэлээд өгчих байх гэж бодсон л доо.

М.Борбаатар: -Батлан хамгаалах яамны хувьд бол энэ талаар ямарваа нэгэн тийм мэдээлэл байхгүй. Манайд ямарваа нэгэн байдлаар албан ёсоор хандсан ахмадууд, ямарваа нэгэн хүмүүс энэ хуультай холбоотой асуудлаар яригдсан юм юу ч байхгүй. Мэдээлэл сонссон уу гэвэл би телевизэрээр хил хамгаалах ерөнхий газрын 2 дэд хурандаа тэтгэвэртээ гарсан 2 дэд хурандааг телевизэрээр ярилцлага хийж байхыг нь сонссон. Тэрэн дээр харин нэлээн тийм шүүмжлэлтэй юм ярьж байх шиг сонсогдож байсан.

Манай яамны хувьд ийм асуудал байхгүй ээ. 

Я.Батсуурь: -Хариулт хангалттай юу. Жекей гишүүн ээ, яг таны энэ ярьж байгаа чинь нэг тохиолдол, нэг хүнд болсон явдал уу? Эсвэл одоо нийтлэг хүн болгоны тэгж буцаагаад баримттай материал мэдээлэл байна уу?

Х.Жекей: -Одоо нэг цэг нийгмийн даатгалын ерөнхий газар дээр тийм асуудал үүссэн байна гэдгийг би хэлээд байна шүү дээ. Тэгэхээр яам мэдэж байна уу үгүй юу гэж асуугаад байна шүү дээ.

Л.Болд: -Тиймээ тийм. Энэ дээр маш тодорхой хариулах ёстой л доо. Энэ хууль бол өөрөө яг Засгийн газрын мөрийн хөтөлбөрт орсон ийм заалт байгаа юм. Зэвсэгт хүчин, цэргийн албан хаагчдын хөдөлмөрийн үнэлэмжийг шинэчилж, даатгалын шинэ диктатурыг бий болгох хөтөлбөр боловсруулах чиглэлээр арга хэмжээ авнаа гээд. Энэ дагуу  хэд хэдэн хуулиуд гарсан. Энэ дотор УИХ-ын гишүүдийн өргөн барьсан цэргийн албан хаагчдын тэтгэвэр тэтгэмжийн тухай хуульд өөрчлөлт оруулах тухай хууль байгаа. Энэ хууль гараад нэлээд удаад Засгийн газар дээр журмууд нь батлагдаж гараад, бас нэлээн цаг авсан.

Ер нь бол мэдээжийн хэрэг өөрөө олны анхаарал татсан асуудал учраас нэлээн их бэрхшээлтэй тулгарч байсан нь үнэн. Одоо бол үндсэндээ Засгийн газар дээр гарах ёстой бүх журмууд гарсан. Одоо дараагийн бид нарын хүлээж байгаа зүйл бол нэгэнт тодоо хууль журам нь гарсан учраас төсвийн тодотгол дээр тэгээд хэлэгдээд байгаа зарим зардлын асуудлууд нь шийдэгдэх ёстой. Энэ дээр бид тухайн тухайн төсвийн ерөнхийлөн захирагч нарынх нь төсөвт суулгах замаар энэ санхүүгийн талынх нь асуудал нь шийдэгдэнэ. Тэтгэвэр дээр бол яг албан ёсоор одоо бид бодож байна. Ойрын үед тэр гомдлууд албан ёсоор хэлбэржиж ирэх байх. Яагаад вэ гэвэл одоо дөнгөж журмууд нь гараад удаагүй. Одоо яг энэ шатан дээр албан бусаар бидэнд тийм мэдээлэл ирж байгаа.
Одоо яг албан ёсоор бид ямар ч байсан тодорхой мэдээллийг хүсч байгаа. Ер нь бол энэ хуулийг санаачилж батлуулсан гишүүд бас нэлээн энэ Байнгын хороонд байгаа учраас, тэгээд Байнгын хорооны өөрийнх нь хэрэгжих ёстой, энэ 4 жилийн Засгийн газрын хувьд нэлээд энэ яг энэ зэвсэгт хүчин цэргийн албан хаагчидтай холбоотой нийгмийн нэлээн том асуудлыг шийдсэн ийм чухал зорилт хэрэгжиж байгаа учраас тодорхой асуулга тавих юм уу эсвэл хэрэгжилтэн дээр нь хянах ийм бичиг, албан даалгавар гаргаж өгөхөд ерөөсөө маш цагаа олсон зүйл гэж Жекей гишүүний саналыг дэмжиж байна.

Я.Батсуурь: -Оюун гишүүн асуултаа тавья.

С.Оюун: -Гадаад хэргийн сайдад 4 тодорхой асуулт, 2 бодлогын чанартай асуулт байна. Нэгдүгээрт, энэ 2008 онд хилийн чанадад амьдарч байгаа Монгол Улсын иргэдийн эрх ашгийг хамгаалах ёстой, тэд нарт туслах сан байгуулнаа гээд байгуулаад төсөв дээр ирэх жил дараагийн жил нь суусан байх ёстой. Тэгээд биелэлт дээр болохоор ингэсэн байна л даа. Иргэдэд туслах сангийн зөвлөлийн хурлыг 5 удаа хийсэн 2010 онд. Тэгээд яахав 2009 онд төсөвт суугаагүй юм болов уу даа яасан юм бол. Эсвэл өргөдөл ирээгүй хүмүүс мэдээгүй байсан юм болов уу.

Тэгээд 40 тохиолдлыг шийдсэн, 155 сая төгрөг тусламж үзүүлсэн гэж байна. Энэ гадаадад сууж байгаа монголчууддаа, иргэддээ туслах, тэдний ажлын хамгийн приоритет байнаа гээд Гадаад хэргийн яам сүүлийн 3, 4 жил ярьж байгаа. Тэгэхээр төсөв дээр ер нь бага суугаад байгаа юм уу мөнгө. Өргөдөл бага ирээд байна уу, иргэд дутуу мэдээлэл байна уу, эсвэл зүгээр л хэрэгцээ нь нэг 150 сая орчим төгрөг дотор ингээд эргэлдээд байна уу? Анх бид нар ярьж байхад 500 сая төгрөгний сан бий болгоё, төсөвтөө тэгж суулгая гэж санал анх явж байсан. Хэд суусныг мэдэхгүй байна. Тэгээд жилдээ 5 хуралдана гэдэг чинь хоёр, гурван сардаа нэг хуралдана гэсэн үг шүү дээ. Амьдрал баян, зовлон жаргал их байдаг учраас гадаадад тэр олон зуу гаруй мянган монголчуудын олон жаргал зовлон бол өргөдөл гомдлууд Элчин сайдын яамдууд дээр их ирдэг байх л даа. 

Тэгэхээр энэ дээр би арай жаахан тодорхой мэдээлэл авмаар байна. Хүмүүс мэдээлэл муутай болоод өргөдөл бага ирээд байна уу? эсвэл нэг жилдээ 150 орчим сая төгрөг суулгаад л байвал болмоор юм шиг байгаад байна уу? энэ дээр шуурхай шуурхай хуралдаж чадахгүй байгаа юм уу, тийм шаардлага байхгүй байгаа юм уу? энэ дээр ер нь цаашдаа Их Хурал энэ асуудалд жишээлбэл төсөв дээр орж ирэхэд асуудал байхгүй явдгаараа явах юм уу, нэмэх тал дээр бид нар  дуугарах ёстой юм уу? гээд энэ бас урд нь тэртэй тэргүй мөнгө байхгүй гэдэг байсан бол одоо бас ч гэж гадаадад байгаа монголчуудынхаа эрхийнхээ асуудал дээр анхаардаг болж байгаа учраас энэ дээр тайлбар авмаар байна. 

Хоёрдугаарт, өнөөдөр Гадаад хэргийн яаман дээр далайд гарцгүй орнуудын бодлоготой холбоотой СКАП-ийн хурал болж байгаа. Олон жил далайд гарцгүй орны эрх ашгийг хамгаална гээд одоо энэ мөрийн хөтөлбөр дээр ч гэсэн хамгаалсан бодлогыг тууштай явуулна, энэ дотор би тодорхой юу асуух гээд байна вэ гэхээр олон жил ярьж байгаа нь транзит тээвэр, дамжин өнгөрөх тээврийн тухай хэлэлцээр шинэчилнэ гээд яриад байдаг. Тэгээд энэ биелэлтэн дээр болохоор энэ асуудлыг хуралдаануудын үеэр байнга тавьж байна л гэж байна. Нөгөө Хятадтайгаа ч, Оростойгоо ч. Тэгээд дараагийн хурал бас л Бээжинд зохион байгуулахаар товлож байгаа юм байна.
Миний мэдэхэд л одоо нэлээн олон жил яригдаж байгаа асуудал ерөөсөө урагшлахгүй байгаа юм шиг ингээд нэг тийм ойлголт байгаад байдаг байхгүй юу. Энэ дамжин өнгөрөх тээвэр дээр тарифын хөнгөлөлт эдлэх бодитой үр дүн, 2012 оноос өмнө, одоо энэ чинь 12 он хүртэл бид нар Засгийн газрын үйл ажиллагаа, мөрийн хөтөлбөрийг хэлэлцэж байна шүү дээ. Тэрийгээ л хийнэ гэсэн нэг үүрэг авсан юм байна. Тэгэхээр энийгээ хийж чадах уу. Энэ дээр ямар нэгэн ахиц дэвшил байна уу? 
Нэгэнт одоо бас хэлэлцээр, гэрээ хэлэлцээр асууж байгаа учраас би гэрээ хэлэлцээрийн бас энэ 2 бол Занданшатар сайдаас, газрын даргаас Баттөмөр сууж байсан уу түрүүн. Гараад явчихсан уу. Баттөмөрөөс би Улаанбаатар төмөр замын хамтарсан үйлдвэрийн гэрээ хэлэлцээр, бас шинэчлэн Оросын талд тавьж байна гээд бас л олон жил ярьж байгаа шүү дээ. Энэ ер нь урагшлах юм уу, урагшлахгүй юм уу? Ер нь нөгөө тал нь хэлэлцье гээд бид нар ажлаа хийхгүй байгаа юм уу, эсвэл явах тийм шинж байна уу? аль хоёрдугаар дайны дараахь гэрээ хэлэлцээр шинэчлэх ёстой гээд бас л олон жил ярьж байгаа. 

Бас нэг тодорхой асуулт. Мөрийн хөтөлбөр дээр байхгүй ч гэсэн Баянзүрх дүүргийн оросын эзэмшилд байж байгаад монголчууддаа очих ёстой гээд 7, 8 байрны асуудал байсан шүү дээ. Олон жил яригдаад байсан. Яг тэр иргэддээ очиж чадсан уу? Бас 3 жилийн өмнө яаман дээр оросын талд тавьдаг байсан олон жилийн асуудал. Энийг бас нэг асуучихмаар байна.
Бодлогын чанартай 2 асуудал Занданшатар сайдаас асууя. Зээл тусламж, гадаад харилцааны бас гол компенитүүдийн нэг байсан шүү дээ. Хаашаа ч явсан тэгээд л нэг зээл тусламж гуйдаг. Манай ДНБ-ний бараг 70, 80 хувьтай тэнцэх шахуу зээл тусламж 2000 онд гэхэд л хүрч байгаа. Сүүлдээ одоо тэр хэмжээ нь арай бага болж байгаа л даа. Нөгөө ДНБ өсч байгаа учраас. 

Цаашдаа бид нар бодлогын хувьд зээл тусламж ингээд гуйсан хэвээрээ байх уу, эсвэл бодлогын хувьд зээл нэгэнт л гадаадын хөрөнгө оруулалт нэлээн их орж ирээд, эдийн засаг маань ч гэсэн хөгжиж дэвжиж байгаа. Тэгээд ч бараг 700 сая доллар, 800 тэрбум төгрөг энэ жил тараах ийм бодлого улсаас явагдаж байгаа юм чинь 800 тэрбумыг тараачихаад л, 700 сая доллар тараачихаад, энд нэг 10 сая ч юм уу, 20 сая  гуйгаад байх чинь өөрөө жаахан утгагүй болж эхэлж байна шүү дээ. Тэгэхээр зээл тусламжийн бодлого цаашдаа зээл тусламжийн бодлогод өөрчлөлт орох юм уу, зээл тусламж гуйсан хэвээрээ байх юм уу, мэдээж хэрэгтэй хөтөлбөрүүдэд бол гуйх хэрэгтэй байх л  даа. Тэгэхдээ энэ дээр ер нь Засгийн газар бодож байгаа зүйл байна уу? Мөн энэнтэй адилхан бодлогын хувьд гадаад харилцааг эдийн засагжуулах гэдэг хөтөлбөр батлагдаад, энэ одоо яг Засгийн газрын үед шүү дээ. Тэгээд 2008 оны сонгуулийн дараа ялангуяа гадаад харилцааг эдийн засагжуулнаа гэсэн концепци нэлээн хүчтэй явсан. Занданшатар сайдын үед ч гэсэн нэлээн дэмжигдээд ингээд явж байгаа байх.

Цаашдаа энэ гадаад харилцааг эдийн засгийн өнцгөөс байнга хараад, эдийн засгийн хувьд ашигтай бол ер нь энэ бодлогыг дэмжинээ гэсэн бодлого цаашдаа явах юм уу, бас энэ бодлогод ямар нэгэн байдлаар концепцийн өөрчлөлт орох юм уу. Эрчим хүч, байгалийн баялаг, 21 дүгээр зуун чинь бас стратегийн болж байгаа учраас илүү бас стратегийн өнцгөөс хараад, эдийн засагт ашигтай ч гэсэн тэвчих тийм бодлогууд байх юм уу, энэ эдийн засагжуулах гэдэг энэ хөтөлбөр яг энэ өнцгөөрөө цаашдаа үргэлжлэх үү, бас дахин эргэн харах юм уу гэсэн ийм асуултууд байна. Баярлалаа.

Г.Занданшатар: -Гадаад бодлогын үзэл баримтлалыг УИХ-аас өнгөрсөн чуулганаар батлан гаргахдаа гадаад бодлогын улс төрийн чиглэл нь давамгайлах шинж чанартай байна гэсэн ийм заалтыг оруулсан. Яамнаас. Энийг бас Байнгын хороотой ярилцаад орж ирсэн. Тэгээд гадаад бодлогын үзэл баримтлал батлагдан гарснаар ер нь үндсэндээ бол эдийн засагжуулах хөтөлбөр л гарсан болохоос биш эдийн засагжуулах угных нь оновчтой хэсгийг ярьдаг, түүнээс гадаад харилцаа, гадаад бодлогын эдийн засгийн үр өгөөжийг нэмэгдүүлэх, түүний эдийн засгийн өсөлтөнд оруулах хувь нэмрийг нэмэгдүүлэх гэсэн утгаараа л гадаад харилцааг эдийн засагжуулах гэсэн утгаараа гарч байгаа. Түүнээс биш бүх улс төрийн харилцаагаа бүгдийг нь эдийн засгийн өнцгөөс харна гэсэн агуулга бол биш гэж ойлгож байгаа.

Гадаад харилцааг эдийн засагжуулах хөтөлбөрийн хувьд ч гэсэн бас бид нар нэлээн шинэчлэх тийм шаардлага байгаа. Дэлхийн улс орнуудын хувьд Английн гадаад харилцаагаа бас худалдааны шинж чанартай болгоход ч гэсэн тийм чиглэлүүд бас гарч байсан юм  байна лээ. Тэгэхдээ гадаад бодлогын үзэл баримтлал ч гэсэн аюулгүй байдлын үзэл баримтлал ч гэсэн Засгийн газраас оруулж ирсэн заалтан дотор бол аливаа томоохон төсөл хөтөлбөрүүдийг хэрэгжүүлэхдээ үндэсний аюулгүй байдалд харшлахгүй байх нөхцөлийг харгалзан үзнэ гэсэн тийм утга санаатай явж байгаа. Нөгөө том төслүүд эдийн засгийн том өсөлтийнхөө хувиар бол.

Зээл тусламжийн хувьд бол Засгийн газрын тухай хуулиар өнөөдөр Сангийн яам хариуцдаг. Ер нь одоогийн энэ сүүлийн үеийн аль ч хөтөлбөр дээр тавигдаж байгаа гол асуудлууд бол зээл тусламж, туслалцааны хэлбэрээс харьцангуй илүү хамтын ажиллагааны хэлбэр рүү шилжсэн ийм саналуудыг тавьж байгаа бол зээл тусламж гуйх хэлбэрээс хамтран ажиллах партна ... хэлбэр рүү бид нар хандаж байгаа гэж ойлгож болно.

Иргэдэд туслах сангийн хувьд бол яг үнэн хэрэг дээрээ манай Монгол улсаас гадаадад сууж байгаа иргэдийн тоо, зорчиж байгаа байдал, гарч байгаа гэмт хэрэг, зөрчлийн байдал улам бүр нэмэгдэж байгаа. Үүнтэй харьцуулахад бодит байдал дээр 2007, 2008 оноос шийдсэн санхүүгийн эх үүсвэр 150 сая төгрөгний иргэдэд  туслах сан бол хангалтгүй байгаа. 

Тийм учраас хурааж хуримтлуулж байгаад хөрөнгөнийхөө эх үүсвэрт тааруулж үндсэндээ 2 сард нэг удаа хуралдах хэлбэрээр хурааж байгаад шийдээд яваад байгаа. Энэ ирсэн өргөдлүүдийг үндсэндээ яг тэр гадаадад туслах сангийн Засгийн газраас баталсан журам бол маш хатуу журам байгаа юмаа. Яг тэр шаардлагад нийцсэн хүмүүст л туслалцаа үзүүлж байгаа. Тэр нь ерөөсөө шаардлагууд нь тодорхой. Нас барсан бол шарилыг нь авчирах, маш хүндээр гэмтэж бэртээд асрах, харах хүнгүй бол Монголд авчирах гэх мэтчилэн голцуу тэр тодорхой нөхцөлүүд заачихсан учраас голцуу нас барсан тохиолдлууд дээр л сангаас мөнгө өгөхөөр. Нийт тохиолдлуудад мөнгө өгөөд эхлэх юм бол тэртэй тэргүй ерөнхийдөө хөрөнгийнхөө байдлаас шалтгаалаад эх үүсвэрийнхээ байдлаас шалтгаалаад хүрэлцэхгүй учраас заалтууд нь ч нэлээн, шаардлага нь ч нэлээн өндөр. Тэрэнтэйгээ уялдаад ирж байгаа өргөдөл нь ч гэсэн цөөвтөр байгаа. Ирсэн өргөдлийнхөө хэмжээнд л.
С.Оюун: -2010 онд 40 тохиолдлыг шийдүүлнэ гэж, өргөдөл 40 ирсэн юм уу, 400 ирсэн юм уу, нэг багцаа байна уу?

Г.Занданшатар: -Тэрэн дээр тоогий нь харж байгаад хэлье.

С.Оюун: -Тэгээд 150 чинь төсөвт суучихсан, анхнаасаа л 150-иараа 10 оноос 11 онд гээд 2 онд суучихаад байгаа юм уу. 2009 онд сууж чадаагүй. Анх нэг 500 сая гэж ярьж байсан шүү дээ. Тэгээд төсөвт суухдаа л бага 150-иар суучихаад л, тэгээд энэ жил бас.

Г.Занданшатар: -150 саяар нэмэгдээд л яваад байгаа.

С.Оюун: -Тэгээд энэ жил 300 суусан юм уу?

Г.Занданшатар: -Энэ жил 150 сая.

С.Оюун: -Энэ чинь 10 оных шүү дээ. Ноднин жил 150 суугаад, энэ жил бас 150 суусан юм уу?

Г.Занданшатар: -11 онд 150.

С.Оюун: -Хоёуланд нь 150, 150 тиймээ.

Г.Занданшатар: -Тийм.

С.Оюун: -Ер нь бол Гадаад яамнаас санал өгөхдөө арай илүүгээр тавьчихаад тэгээд Сангийн яаман дээрээ танагдаад ингээд баталчихаж байгаа юмуу.

Г.Занданшатар: -Тийм. Сангийн яам нөгөө стандартаараа хасаад л яг. Баттөмөр дарга нөгөө гэрээ эрх зүйтэй холбоотой асуулт.

Б.Баттөмөр: -Оюун гишүүний асуусан 3 асуултанд хариулъя. Яг явцын байдал нь ямар байна гэж. Нэгдүгээр асуудал тэр транзит тээврийн асуудал, транзит тээврийн асуудлаар 3 талын хэлэлцээр байгуулах асуудал яасан юм бэ гэдэг асуудал байгаа юм. Энэ үнэхээр олон жил ярьж байгаа. 2005 онд 3 тал тохироод, транзит тээврийнхээ хэлэлцээрийн төслийг тохирсон байдаг юм. Тэгээд зөвхөн хавсралтыг нь дахин ярьж тохиръё гэсэн ийм байдалтай 2005 оноос хойш явж ирсэн. Тэгээд 2009 оноос хойш 2009 онд оросын тал, бид нар ээлжилж хурлуудаа хийгээд байсан юм. 2009 онд Оросын тал энэ хурлыг авч хийе гэсэн санал гаргаад, энэ хурлаа хийгээгүй явсаар байгаад сая 2010 оныг хүрсэн юм байгаа юм.

Тэгээд энийг бол бид нар яадаг вэ гэхээр Оросын тал бол ийм юм хэлээд байдаг юм. 2005 онд тохирсон бидний 3 талын тохирсон гэрээний төслийг бид нар дахиж задалж үзнээ. Тухайн үед нь ОХУ-ын Гадаад явдлын яам энэ хэлэлцээг ахалж гардаж хийж явсан. Одоо Зам тээврийн яаман дээр шилжээд ирсэн. Бид нар Зам тээврийн яам энэ асуудлыг эргэж нягталж үзэх шаардлага гарсан. Ийм учраас бид нар хэлэлцээрийг байгуулах асуудлыг ярихын өмнө эхлээд энэ өмнө тохирсон энэ нэг төслийг задалж үзье гэсэн ийм санал тавьсан юм байгаа юм. Тэгээд энэ саналыг Хятадын тал хүлээж авдаггүй, манайх хүлээж авдаггүй. 

Ингээд хуралдахгүй байсаар байгаад 2010 онд Хятадын тал санаачлага гаргаад энэ хурлыг яахав экспертийн хэмжээнд манайд хийе, 2011 оны 1 сард. Энэ оны 1 сард. Энэ экспертийн хурлыг хийсэн. ОХУ-ын Зам тээврийн яамнаас газрын дарга тэргүүтэй  4 хүн ирсэн. Энд өөрийнхөө байр суурийг илэрхийлсэн. Бид нар энэ хэлэлцээг задална, өөр вариант бол байхгүй байна. Тийм учир энэ 2010 оны эхний хагас жилд Орост бид нар хурлаа хийе. Тэнд бид нар тодорхой санал асуудлаа ярья. Энд гаальтай холбогдсон асуудал байна. Энийг бид нар бие дааж шийдэхгүй байж байгаа нь Тээврийн яам гэж ингэж хэлээд бид нар протокол үйлдээд НҮБ-ын худалдаа хөгжлийн байгууллагын ивээл дор хуралдаад, протокол нь ингээд гарсан байж байгаа. Энэ протокол ёсоор бол эхний хагас жилд Орост хурлаа хийнэ. Тэгээд цаашдаа энэ хэлэлцээрийнхээ төслийг яах юм, өөрчлөлт хийх юм бол ямар хэмжээнд өөрчлөлт хийхээ тохирно. 

Хоёрдугаар хагаст, нэгдүгээрт манайх их сонирхож байгаа учраас монголын төлөөлөгчид бол манайх энэ хурлыг 2 дугаар хасагт Монголд хийе. Энэ хэлэлцээрийг түргэвчлэх ийм шаардлага байна гэдэг ийм саналыг манай тал дэвшүүлж тавьсан. Манайх Зам тээвэр, барилга, хот байгуулалтын яамны дэд сайд ахалсан ийм ажлын хэсэг тэнд ажилласан байж байгаа. Ийм явцтай байж байгаа. Ер нь бүх юм бол Оросын талаас ингэж яагаад болоод сунжраад ингээд явж байгаа. Хятадын тал дэмждэг, манайх дэмждэг. Үндсэн хэлэлцээр бэлэн гэж үздэг.
Хоёрдугаар асуудлын хувьд Оростой байгуулсан төмөр замын 49 оны хэлэлцээрийн шинэчлэх асуудлын явцын тухай асуусан. Энэ дээр бол тусдаа ажлын хэсэг гарсан байж байгаа. Ажлын хэсэг нь Хууль зүй, дотоод хэргийн төрийн нарийн бичгийн даргаар ахлуулсан ийм ажлын хэсэг байж байгаад сүүлийн 3 жил хэлэлцээ хийж байгаа. Тэгээд энэ дээр мөн одоо бид нар Оросын талын байр сууринаас болоод бид нар шинэчилнэ гэдэг ийм томъёоллоор бүх асуудлаа тавьж байдаг. Үндсээр нь шинэчилнэ. 

Хоёрдугаарт, хувь хэмжээг эргэж харнаа гэсэн угаасаа үндсэн 2 том шаардлага тавьдаг. Оросын талаас хувь хэмжээ ярихаас өмнө энийг шинэчлэх шаардлага нь юу байна вэ гэдэг асуудлаа түрүүлж тавьдаг. Тэгээд одоо өнөөдөр манай төмөр зам дээр тавигдаж байгаа гол асуудал бол хөрөнгө оруулалтыг нэмэгдүүлэх шаардлага байна. 250 сая ам.долларын хөрөнгө оруулалтыг эхлээд хийчихье.  Энийг хийхдээ 49 оны хэлэлцээр дээр нэмэлт, өөрчлөлт оруулах замаар хийе гэдэг ийм санал тавьж байгаа.
Тэгээд манайхан бол өөрийнхөө байр сууринаас анхнаасаа ер нь хатуу байр суурьтай, бид нар шинэчилнэ, гэрээг шинэчилсэнийхээ дараа тэр хөрөнгө оруулалтаа нэмэгдүүлэх асуудлыг хоёр талаасаа авч үзье гэсэн ийм байр суурьтай явж байгаа. Ингээд энэ явц бас Зам тээврийн, нөгөө талд энэ асуудлыг бас Оросын талд Зам тээврийн яам нь хариуцаж байгаа. Тэгээд манайхаас энэ ажлын хэсгийг өөрчлөөд, сая Засгийн газрын хуралдаанаар авч хэлэлцээд энэ асуудлыг, ажлын хэсгийнхээ ахлагчийн сольсон. Зам тээвэр, барилга, хот байгуулалтын дэд сайдаар ахлуулсан ажлын хэсэг шинээр байгуулагдсан. Маргааш хурлаа хийнэ эхнийхээ хурлыг. Шинэ юу нь. 

Тэгээд дэд сайд ОХУ-д айлчлах юм байна лээ. Энэ асуудлаар бид нар энийг дахиж нэг одоо хамгийн сүүлийн байдлаар ярихаар маргаашийн хурлаар ярилцаад тэгээд төлөөлөгч Орос руу явах гэж байгаа.

ОХУ-ын өмчлөлд байдаг 8 байрыг шилжүүлэх асуудал энэ үнэхээр бас шийдэгдээгүй өдий хүртэл явж байгаа. Энэ зүгээр өмнө нь 7 байрыг нь шилжүүлж авсан юм байгаа юм. Энэ нь цэргийн объектод байсан мэдэлд байсан тийм байрууд. Энэ асуудал гайгүй ингээд шийдэгдээд явчихсан. 8 байрыг шилжүүлэх гээд ингээд Ерөнхий сайдынхаа хэмжээнд, Ерөнхийлөгч нарынхаа хэмжээнд зарчмын шийдвэр нь гарчихсан. Одоо бол хүлээлцэх асуудлыг ингээд 2008 оноос хойш ярьж эхэлж явж байсан юмаа. Гэтэл 2009 онд орон сууцыг энэ 8 байранд орсон суугчдын холбоо гараад шүүхэд асуудал тавьсан байгаа юм. Асуудал тавиад 6 байрных нь 8 байрнаас 6 байрыг өмчлөх эрхийн гэрчилгээгий нь хүчингүй болгоод орхичихсон. 

Ингээд овоо яг шилжүүлсэн маягтай ингээд 2 талын ажлын хэсэг яриад явж байтал энэ  6 гэрчилгээгий нь хүчингүй болгочихсон. Энийгээ Оросын тал Монголын тал энийг сэргээхгүй бол бид нар одоо монголын талд энийг 8 байрыг шилжүүлэх бололцоогүй байна. Манай хууль тогтоомжийн заалттай, аливаа гадаадад байгаа өмчийг бусдад шилжүүлэх, худалдах, ямар нэгэн хэлбэрээр зарцуулахдаа дотоодын манай хууль тогтоомж байдаг гээд. Тэрэн дээр тэр Оросын өмчид гэрчилсэн, өмч гэдгийг нь гэрчилсэн гэрчилгээ нь байх ёстой гээд. Ийм асуудал тулчихаад байж байгаа. Ингээд 6 гэрчилгээ хүчингүй болчихсон. Энийгээ та нар сэргээж бичиж өгвөл бид нар шилжүүлэх асуудлаа ном журмынхаа дагуу явъя гэсэн.

Тэгээд энэ асуудлаар саяхан УИХ-ын гишүүн Ганхуяг гишүүнээс асуулга Гадаад харилцааны сайдад тавьсан байгаа. Энэ асуулгын хариуг УИХ-ын нэгдсэн чуулганаар бас сонсъё гэсэн ийм хүсэлт ирсэн байгаа. Бид нар энэ чиглэлээр мэдээллийг бэлтгээд байж байгаа.
Я.Батсуурь: -Ганбямба гишүүн, дараа нь Мөнх-Очир.

Н.Ганбямба: -Гадаадад ажиллах хүч.

Э.Мөнх-Очир: -Ганхуяг гишүүн ээ, уучлаарай. Би нэг юм хэлчихээд гарах гэсэн юм. Би гишүүддээ нэг юм анхааруулмаар байх юм. Энэ Засгийн газрын мөрийн хөтөлбөрийн хэрэгжилт энэ тэр гээд юм яриад байх юм. Өнөөдрийг хүртэл бид нар 3 жил Засгийн газраас бондын тухай л асуудал яригдаад байдаг. Мөнгө нь хаанаас орж ирээд, хаашаа орж ирээд байгаа, юу яваад байгаа нь мэдэгдэхгүй, энэ асуудлыг ярьдагаа болимоор байна. Өнөөдөр энэ хэрэгжилтийг ярьж байна. Дахиад л эргээд төдийн боомт, өдийн боомт гээд. Өчигдөр та нар сонсоо биз дээ. Тавантолгойн эзэн нь хүртэл тодорхой биш байна шүү дээ. Ашиглах лиценз юмаа шилжүүлж ч аваагүй, эрхээ ч аваагүй, тэгсэн мөртлөө өнөөдөр энэ жил төдөн төгрөг энэ Хөгжлийн банк руу орно, энэ Хөгжлийн банк чинь төдөн төгрөг бонд гаргана гээд одоо 300, 400 сая гээд яриад байх юм.

Бид нар одоо энэ ажлын хэрэгжилт гэж юу яриад байнаа? Энэ асуудлуудыг тодорхой болгочихоод тэгээд цаашаа энэ ер нь хурлын үйл ажиллагаа цаашаа явбал зүйтэй юм биш үү гэж би Байнгын хорооны гишүүддээ хэлэх гэж орж ирсэн юмаа Батсуурь даргаа. Тийм учраас гишүүд маань энийг бас анхаараач ээ, ухаараач. Би бас бүлэг дээр энэ асуудлыг тавьсан болохоор би энэ Байнгын хороодуудын хуралд орох бололцоогүй байна гээд байгаа. Энийгээ мэдэгдэж гарч байгаа шүү албан ёсоор. Энийг бас бүртгэж авч.
Өнөөдөр Засгийн газар ажлыг яг хийсэн үү гэдгийг ингэж ярьж дүгнэж болохгүй юмаа. Бид нар нэг асуусан болоод, газрын дарга нар хариулсан хэмжээгээр явдагаа болимоор байна. Тодорхой энэ яригдаад байгаа Монгол Улсын хөгжлийг яриад байгаа энэ ордуудын ашиглалтын нөөцийн асуудал шийдэгдээгүй байхад энэ бол цаашаа явах боломжгүй. Энэ Засгийн газар ажил хийж байна гэж үзэж болохгүй байна. Өнөөдөр ажлын хэсэг байгуулсан хэдэн ажлын хэсэгтэй болчихов доо та нар чинь одоо Засгийн газраа. Та нарын ажлын хэсгийг тоолох юм бол уучлаарай мэдэхгүй, би яамдуудын чинь хүн хүрэх юм уу болчихоод байна шүү дээ одоо.

Хуралдаж амжиж байгаа юм уу, би одоо Сугар даргыг ажлын хэсгээс гарахгүй л сууж байгаа байх гэж бодож байна. Төрийн өмчийн хороо гэдэг үүргээ гүйцэтгэж чадахгүй сууж байна шүү тэр өдөр тутмын ажлыг. Энийг анхаарч гишүүд маань цаашид энэ УИХ-ын үйл ажиллагааг бодох нь зүйтэй байхаа гэж бодож байна. Баярлалаа.

Я.Батсуурь: -Мөнх-Очир гишүүний саналыг санал, дүгнэлтэнд тусгая. Ганбямба гишүүн.

Н.Ганбямба: -Түрүүчийн тэр нэг хөндөөд байсан гадаадад байгаа иргэдэд зориулсан нэг бүтэц бий болоод байснаа яаж байгаа юм бол? Тэр суларчихсан юм бол гадаадад ажиллаж байгаа иргэдтэйгээ ажиллах нэг тийм бүтэц бий болоод төсөв дээр нэг хэдэн төгрөг суугаад явж байснаа байхгүй болчихсон уу. Одоо сонсохноо тэр бүтэц мөн үү биш үү, зөгийн үүртэй холбоотой бүтэц л болоод байна. Тэр хоёр чинь нэгдчихээд байгаа юм уу? бүтцийн яахав дээ хоёр, гурван хүн байх л даа. Тэгэхдээ нэг төсөв мөнгөтэй нэг тийм бүтэц явж байсан. Уг нь энийг сэргээчихвэл зүгээр юмсан гэж бодох юм.

Ерөнхийдөө бол манай Байнгын хороонд харьяалагддаг яамдуудтай холбоотой, Засгийн газрын мөрийн хөтөлбөрийн хэрэгжилт аягүй сайн явж байгаа юм байна шүү дээ. Аягүй мундаг явж байгаа юм байна шүү дээ. Төдөн хувьтай, төдөн хувьтай, одоо энэ тараасан материал, хариултаас бол ерөөсөө проблем байхгүй, хүндрэл байхгүй, гол нь хэрэгжилтийн, холбогдох Байнгын хорооны хэлэлцэж байгаа бол би нэлээн өргөн хүрээнд ийм юмнууд хэлэлцэх болов уу гэсэн. Тэгээд одоо бодвол хөрөнгө мөнгө нь хүрэлцээтэй болчихсон явж байгаа юм уу, анх энэ мөрийн хөтөлбөр чинь аймаар том тоотой орж ирсэн шүү дээ. 31 триллион төгрөгөөр хэрэгжих Засгийн газрын үйл ажиллагааны хөтөлбөр гээд. 

Одоо бүр гайхахдаа Сангийн сайд аа, энэ мөнгө чинь одоо тийм багцаагүй аймаар том мөнгө байх юм. Энэ чинь хаанаасаа олж ирэх эх үүсвэр юм бэ гээд асуусан. Хариулт авч чадаагүй, энийг батлагдаж байх үед. 31 триллион төгрөгний хөрөнгө оруулалт шаардсан үйл ажиллагааны 4 жилийн  мөрийн хөтөлбөр баталчихсан. Одоо 1 жил нь үлдэж байгаа. 3 жилийн явцыг харахад ёстой ланжгар мундаг явж байгаа юм байна шүү дээ. Сая бол бүгдээрээ төд төдөн хувь, бараг 80, 90 хувь, арай 99.99 гээгүй байх аа. Ер нь бол хангалттай явж байгаа юм байна. 

Тэгээд дараагийн нэг асуулт бол одоо бүрэн эрхийн хугацаа дуусах үед энэ үлдэж байгаа жил 2 сар хэд хоногт үлдсэн хувь нь биелэгдэх боломжтой юу гэдгийг асуумаар байна. Нөгөөтэйгүүр яг нарийндаа манай салбарууд бол яахав батлан хамгаалах, Гадаад яам, онцгой, тагнуул гээд манай Байнгын хороотой холбоотой зүйлүүд явдаг, Гадаад яаман дээр бол яг нарийндаа мөрийн хөтөлбөр бас эдийн засгийг, гадаад бодлогыг эдийн засагжуулах тийм чиглэл явсан. Энэ яах вэ үг үсэг томъёоллоор хөөцөлдөөд хэрэггүй. Үр дүн л гол юм байгаа юм. 

Одоо яг нарийндаа монголын эдийн засаг бол яг буруу замаар будаа тээчихээд одоо ерөөсөө гарцнаасаа гарч чадахааргүй болчихоод, одоо бид нар мөрийн хөтөлбөр хэрэгжилт яриад ч бараг хэрэггүй болчихоод байгаа юм. Манай өнөөдрийн эдийн засгийн загвар систем маань бол баян ядуугийн ялгаа улам л нэмэгдээд явах загвар. Одоо бид нар ямар ч мундаг хууль хэлэлцээд нэмэргүй. Энэ чинь еще л нэмэгдээд явна. Одоо хүн амын маань 80 гаруй хувь нь 40-өөс доош насны залуучууд. Яахав хүн амынх нь насанд хүрэгчдийн 60, 70 хувь нь энэ насныхан. Эд нарт орлого ажил байхгүй, орлого байхгүй, компани байхгүй, лиценз байхгүй, газар байхгүй. 

Өөрөөр хэлэх юм бол цөөхөн тооны үлдсэн, цөөхөн тооны хувь нь зүв зүгээр суугаад байхад улам баяжаад байна. Энийг бол ёстой хэн ч хорьж чадахааргүйгээр тийм буруу систем рүү орчихоод бид нар тэгээд Засгийн газрын мөрийн хөтөлбөрийн хэрэгжилт гээд хичнээн мянган хувьтай явж байна гээд. Яг нарийндаа бид нар өнөөдөр энэ буруу мухардлаас яаж гарах вэ л гэж.  Ажилгүйдэл, ядуурлын энэ мухардлын эргүүлгээс яаж гарах вэ л гэдэг асуудал болчихоод байгаа юм. 

Тэгэхээр энэ одоо мөрийн хөтөлбөрийн хэрэгжилт, энийг Үндсэн хуулийн, үндсэн чиглэлийн хэрэгжилт эд нар гээд ингээд ярихад дэндүү л үр дүнгүй болчихоод байна л даа. Одоо яг систем нь өөрөө хүссэн, хүсээгүй баян ядуугийн ялгаа, Дэлхийн банкны жени коэффицент жилээс жилд өсч гараад байна. Цаашдаа ч тэгнэ. Энийг бол ёстой ямар ч арга байхгүй болчихсон байгаа юм. 

Одоо яг нарийндаа баян ядуугийн ялгаа ихэснэ гэдэг бол буруу замаар будаа тээж байгааг илэрхийлдэг хамгийн гол үзүүлэлт нь энэ л дээ. Тэгэхээр яг нарийндаа бол одоо яг татвар төлж байгаа, татварын орлогын 90 гаруй хувь гэсэн байхаа, 100 компани байгаа шүү дээ. Жижиг, дунд үйлдвэрүүд, жижиг, дунд бизнес эрхэлж байгаа улсууд бол маш  хүнд нөхцөл дундуур жаахан орлого хөөцөлдөх гээд, тэгээд тэр олон шил шилээ харсан шалгалтуудад нам дарагдаад, энэ хүнд суртлын, энэ буруу тогтолцоонд аваачаад бүр элгээрээ хэвтчихсэн. Жижиг үйлдвэрүүд бол явахын аргагүй. Ямар сайндаа манай Их Хурлын гишүүд маань айхтар үг хэлсэн шүү дээ. Тэмдэгтийн хураамжийг чинь том компаниудын захиалгаар ийм хууль орж ирсэн гэж хүртэл сая чуулганы танхимд нэлээн сонсогдож л байна лээ.
Тэгээд яг нарийндаа бол энэ их том мөрийн хөтөлбөрийн хэрэгжилт, үндсэн чиглэл яриад ээ дээ мэдэхгүй дээ үр дүнгүй л хурал болно доо. Системээр нь өөрчлөхгүй бол болохгүй болчихоод байгаа юм. Ядаж нэг паблик компаниудыг бий болгоё гэвэл компаний хуулинд 51-ээс дээш хувь одоо олон нийтийнх байнаа гэдэг босго хийж өгдөг ч байдаг юм уу, АПУ компаниар та нар мэдэж байгаа даа. 90 хэдэн онд Хувьцаат компани болсон чинь ерөөсөө хэдэн жилийн дотор хураагаад нэг хүний өмч болчихсон байж байгаа шүү дээ. Нэг хүний өмч. Тэгэхээр энэ мэтийн юмнуудыг нь арилгахгүйгээр мянган сайхан үлгэр яриад нэмэргүй. Ямар ч үр дүнгүй хурал болно.

Я.Батсуурь: -Санал гэж үзэх үү. Чулуунбат гишүүн.

О.Чулуунбат: -Түрүүн Хаянхярваа гишүүний асуусан асуултыг би дахиад асуучихмаар байх юм. Жаахан дэлгэрэнгүй мэдээлэл авбал их сайн байна. Энэ ОХУ-тай манайх пуужингийн довтолгооноос хамгаалах байгууламжийн монголдоо байршуулахаар гарын үсэг зурсан шүү дээ. Тэгэхээр ямар нэгэн тийм манай пуужингийн аюул заналхийлэл байсан уу? Байсан бол болж байна, байхгүй байсан бол бидний энэ акт маань аль нэгэн хөршийнхөө эсрэг ийм сигнал болчихсон уу, үгүй юу. Эсвэл бидний энэ хийсэн гэрээ маань гуравдагч манай хамгийн сайн сайн хөршүүд гээд байгаа Америк, Солонгос, европынхон. Тэднийхэн манайхыг бас юу гэж үзэж байна вэ?Энэ талаар нэг мэдээлэл өгөхгүй юу.

Я.Батсуурь: -Батлан хамгаалах, хуралдаан нээлттэй явж байгаа шүү.

Л.Болд: -Энэ хоёр юм холилдоод байна. Зүүн европт нэг пуужингийн довтолгооноос хамгаалах систем байршуулна гээд нэг том маргаан яваад байдаг шүү дээ. Тэрэнтэй төстэй Монголд яваад байгаа юм шиг тийм буруу мэдээлэл явсан юм байна. Тэр биш. Бид бол ОХУ-ын хамтын ажиллагааны гэрээний хүрээнд юу авсан бэ гэхээр Пежура гэдэг зенит пуужингийн цогцолбор. Эхний хэсэг нь орж ирсэн байгаа. Энэ бол зөвхөн Улаанбаатар хотын зөвхөн агаарын орон зайг хамгаалах. Энэ бол аливаа хот суурин газрууд угаасаа агаарын орон зайг хамгаалах ямар нэгэн тээврийн хэрэгсэл, онгоц, дээр нь террорист үйлдэл хийхэд хамгаалагдсан байх ёстой. Өөр ямар нэгэн тохиолдол энэ бол нөгөө том яригдаад байгаа тэр баллистик пуужин, тэр бусад пуужинтай огт хамаагүй ээ.

Энэ бол цаашдаа хамтын ажиллагаа явах болно. Энд бол гол нь тэгэхдээ төсвийн асуудал байгаа. Одоо зүгээр тоног төхөөрөмж, зэвсэглэл нь ирчихсэн. Энийг эргээд түрүүчийн чуулганаар ярьж байгаад Зэвсэгт хүчний хөгжлийн сангаас 2.4-ийг урьдчилсан байдлаар гаргаж бэлтгэл ажлыг хий, төсвийн тодотгол дээр нийтдээ 8 тэрбум төгрөг хэрэгтэй юм. Энэ ангийг нь байгуулаад ажилд оруулахад. Бизнесийн юм ерөөсөө байхгүй. Энд ерөөсөө тусламжаар хэдэн цогцолбор ирсэн. Тэрийгээ манайхан хүлээж аваад, сургалтаа явуулаад, одоо ...сурчихсан. 
Ер нь бол, бишээ бизнесийн биш, тэр чинь Орос үнэгүй өгч байгаа байхгүй юу. Угаасаа бол аливаа улс өөрийнхөө агаар сансрын орон зайг хамгаалах бол тодорхой үе шаттай бодлого хэрэгжүүлж байна шүү дээ. Манайх бол байсан, хуучин бол S75 гэж пуужингаар Улаанбаатарыг хамгаалдаг байсан. Тэр нь хуучраад хэрэгцээгүй болоод тэгээд дараагийн шинэ шатны үеэс S125 буюу пежура гээд ийм нэгжийг энэ бол өмнөх Засгийн газрын үед шийдэгдээд, тэрнээс бол энэ Засгийн газрын үед ч шийдсэн юм биш. Угаасаа өмнөх Засгийн газрын үед.

О.Чулуунбат: -Аюул байсан уу, үгүй юу?

Я.Батсуурь: Аюул байхгүй гэж. .. арми ч хэрэггүй шүү дээ. Тэрнийг нь асуугаад байна шүү дээ. Дэмий юм асуугаад байна шүү дээ та чинь.

О.Чулуунбат: -Бизнес байна уу гэж асууж байна.

Л.Болд: -Бизнес бол байхгүй. Яагаад вэ гэвэл энэ тусламжийн журмаар үнэ төлбөргүй орж ирж байгаа. Энэ тоног төхөөрөмжөө бид ашиглах ийм бололцоог монголын төр хэрвээ энэ Их Хурал шийдвэл хэрэгжинэ. Үгүй бол тэр хадгалаад л байж байна. Чухамдаа одоо төсвийн тодотголоор асуудал шийдэгдсэн цагт энэ Их Хурал нь шийдэх асуудал. Ер нь бол өнөөдөр дэлхий дахинд та бүхэн мэдэж байгаа. Ер нь терроризм, ер нь аюулгүйн нөхцөл байдал өөрчлөгдсөн шүү дээ. Яг одоо ил дайсан гэж бол дайсан орон сөргөлдөөн гэдэг бол багассан. Гэхдээ юу гэдэг юм 2 өндөр байшин, Америк бол ямар нэгэн аюулгүй л гэж явж байсан. Тэгтэл 2 өндөр байшингий нь террористууд онгоц сөнөөчихсөн. 

Монголд ч гэсэн тиймээ хаа нэгтээ хэн нэгэн террорист жишээ нь Улаанбаатарын төрийн ордон руу чиглээд нэг онгоц хөлөглөөд мөргөнө гээд явахад одоо бидэнд тэрийг таслан зогсоох ийм арга хэрэгсэл бид нарт байх ёстой. Тэгэхгүй бол өнөөдөр төсөөлөөд үз дээ. Чуулганы нээлтийн өдөр тийм довтолгоо боллоо гэхэд монголын төр цаашдаа ямар хэмжээнд ажиллах вэ гэдэг тиймээ. Тиймэрхүү л зориулалтын юм байгаа. Тэрнээс бол тэр одоо юу гэдэг юм энэ дээр аль нэг хөршийг эмзэглүүлсэн, эсвэл тэр зүүн европт НАТО-гийн системтэй холбогдож хэрэгжих гээд олон маргаан болоод байсан тэр хоёр том гүрний зэвсгийн сөргөлдөөний тэнцвэрийг алдагдуулах тийм хэмжээний нөгөө пуужингийн довтолгооноос хамгаалах тэр том системийн асуудал байгаа. Тэр бол монголд хэрэггүй.
Яагаад вэ гэвэл монголд дайсагнасан пуужингийн довтолгоон хийх гээд байгаа улс орон байхгүй. Харин өнөөдөр тийм ердийн бус тийм аюул занал өнөөдөр бий болсон учраас бид бол Улаанбаатар хот, тэгээд цаашдаа том стратегийн орд газрууд, Эрдэнэт, Дархан гээд томоохон эдийн засгийн төвүүдээ бол агаараасаа ямар нэгэн ойрын довтолгоо ирэхэд халхалттай байх ёстой гэдэг энэ бол Их Хурлын болон төрийн бодлого байх ёстой. Энийгээ бид төсвийн тодотгол дээр тэр асуудлаа оруулж ирнэ. Манай Байнгын хороо тэрийг хэлэлцэж шийдвэрлэх байх. 

Дээр нь одоо бид Батлан хамгаалах бодлогын үндэс шинэчлэгдэж батлагдах гэж байгаатай холбогдуулаад одоо удахгүй Ерөнхийлөгчид өргөн барихаар бэлэн болчихсон, Засгийн газраас санал авч байгаа. Энэнтэй холбогдуулаад Байнгын хорооны гишүүдэд угаасаа бид нэг өдрийн семинар сургалт хийх гэж байгаа. Тэр үеэрээ энэ шинээр авсан зэвсэглэл техникүүдээ Байнгын хорооны гишүүддээ танилцуулна.  Ер нь бол бодит газар дээр нь үзээд, мэргэжлийн хүмүүсийг нь сонсоод. Түрүүн бол бас төр, засгийн удирдлагуудад танилцуулсан байгаа. Одоо бол Байнгын хорооны гишүүд, түрүүн яг хийх гээд бэлдчихсэн байсан Налайх дээр. Тэгсэн Их Хурлын чуулгантай өдөр гээд Их Хурлын дарга хойшлуулаа гээд үүрэг өгөөд хойшлуулчихсан байгаа. 

Тэгэхээр энэ сардаа багтааж бид энэ сургалтаа хийнээ. Тэгээд Байнгын хорооны гишүүдийг маш идэвхтэй оролцоод, үнэхээр энэ асуудал дээр газар дээр нь үзээд, мэргэжлийн хүмүүстэй яриад, маш тодорхой ойлгоцтой болоод  дараа нь дараагийн шатны хэлэлцүүлгийн үед юм зөвөөр шийдэгдэхэд их тустай байх байхаа гэж бодож байгаа юм.

Я.Батсуурь: -Тэрбишдагва гишүүн асуултаа асууя.

Д.Тэрбишдагва: -Би энэ оролцож байгаа байгууллагуудаас хэд хэдэн байгууллагаас асуух юм байна. Нэгдүгээрт нь, Гадаад хэргийн яамнаас асуухад манай төрийн 3 өндөрлөг гадаадад нэлээн айлчилж, гадаадын томчууд инээд  бас айлчилдаг. Би одоо ингээд янз янзын гэрээ хэлэлцээр дээр ингээд тохиролцоод явчихдаг. Ингээд яг одоо өндөрлөгүүдийн хэмжээнд ярьж байгаа яриа хэлэлцээрийн биелэлт ер нь ямар байдаг юм бэ? Тухайлах юм бол сүүлийн үед тэгж ярьж байгаа нэг 2003 оноос хойш Хятадын 300 саяын зээлээс болоод л, дараагийн зээлүүд хоцорсон гээд 2003 оноос төрийн тэргүүний айлчлалаар манайхан тэрнээс хойш одоо тэгээд баахан зөвшөөрөөд, яриад л бараг 8 жил болж байна шүү дээ.

ОХУ-тай тэгээд мах шөлний асуудал гээд жил болгон шахуу ингээд ярьдаг. Тэгээд одоо бусад газрууд бол ерөөсөө газрын дарга юм уу, яамны сайдын хэмжээнд асуудал ярьчихаар ингээд шийдэгдээд явчихдаг. Манайхан одоо энэ нэг л баахан тэгээд одоо төрийн өндөрлөгүүдийнхээ хэмжээнд яригдсан зүйлүүд нь хэрэгжихгүй юм шиг л харагдаад байна. Энэ биелэлт гэж байдаг юм уу, хяналт тавьдаг юм уу, биелэгдэхгүй бол одоо яадаг юм энэ чинь. Явах гэж Үндэсний аюулгүй байдлын зөвлөлөөс баахан хурал хийгээд л, хуралдаж хуралдаж явдаг. Ирээд л ажлаа дүгнээд, баахан хурал болдог. Энэ дээр энэ аюулгүй байдалтай холбоотой энэ гэрээ хэлэлцээртэй холбоотой асуудлыг ерөнхийд нь энэ дээр ярих юм бол дараа нь энийг задлаад л тэр хятадын 300, оросын төмөр замын асуудал тэгээд Мардай энэ тэр гээд ярих юм зөндөө бий л дээ.
Тэгээд энэ ямар түвшинд яригддаг вэ. Ингэж байж бид цааш нь задалж ярихгүй бол болохгүй байнаа.

Хоёрдугаарт би Онцгой байдлын ерөнхий газраас нэг асуух зүйл байна. Саяны энэ Японд болсон цунамитай холбогдуулаад сая нэг газар хөдлөлтийн чиглэлээр сургалт хийх шиг боллоо. Тэгсэн байхаа Амгаланбаатар даргаа. Энэ сургуулилтын үеэр ер нь манай энэ онцгой байдал, манай энэ улсын аюулгүй байдал ер нь ямархуу байдалд байна вэ? Энэ одоо газар хөдөллөө гэж бодоход, сая чинь одоо тэр зэвсэгт техниктэй холбоотой юм боллоо. Энэ галын аюул гарлаа гэж бодоход ямархуу байдалд байна. Би яагаад энийг хэлж байна вэ гэвэл тухайлах юм бол манай одоо салхи чинь хойноосоо, баруун хойноосоо салхилж байгаа. Тэгээд хамгийн том нефтийн бааз Сонгинохайрхан дүүргийн яг тэр баруун талд байгаа л даа. НИК гэж байгаа, еще наана тэгээд баахан том том баазууд барих юмаа. Тэгээд энэ чинь одоо газар хөдлөлт гэдэг юм уу, гал усны аюултай энийгээ тооцож барьж цаашдаа энэ дээр саяны цунамитай холбогдолтой, саяны энэ одоо бэлтгэлтэй холбогдолтой энэ чиглэлээр юм хийсэн юм байна уу?

Хоёр дахь асуудал тэгээд тэрэн дээр ингэж бодлоо гэж бодоход манай өвсний фонд чинь галд хамгийн өртөмтгий юу чинь өвсний фонд баруун талдаа байгаа шүү дээ. Тэгээд бүр нарийн ярих юм бол тэгээд л үнэр танар гардаг газар нь баруун талд салхиныхаа дээд талд нь хог нь баруун талдаа, хогон талаасаа утаа униар гардаг, ингээд энэ чиглэлээр ер нь цаашдаа онцгой байдлын чиглэлээр энэ Улаанбаатарын газар хөдлөлт, гал түймэртэй холбоотой ингээд хавар болохоор салхи шуурга болдог, тэгээд ч одоо террорист үйл ажиллагаа гээд янз янзын юм байдаг. Энэ чиглэлээр одоо ямархуу зүйл байдаг юм бэ.

Энэнтэй уялдуулаад би Тагнуулын ерөнхий газраас хүн байх шиг байна. Тагнуулын ерөнхий газраас. Энэ тайлан бүртгэлийн юман дээр Тагнуулын ерөнхий газар бол бид хүчний байгууллага биш гээд, 7 сарын 1-ний холбогдолтой асуудал дээр ерөөсөө хариулт өгөөгүй газар чинь Тагнуулын ерөнхий газар л даа. Юм асуухаар бид хүчний байгууллага биш гэсэн. Уг нь бол тагнуулынхаа тухай хуулин дээр нүд, чих болно гэсэн тийм байгууллага гэхээр ингээд биччихсэн урьдчилж харж хамгаалах ёстой энэ тэр гээд. Маш их тодорхой зүйлүүд бичсэн байдаг. Тэгэхээр одоо энэ танай энэ хууль яваад байгаа шүү дээ. Хууль одоо урт хууль. Тэгээд янз янзын чиглэлээр та нар нэг юм оруулж ирчихээд, тодорхой хэмжээнд гацаагаад, энэ хуулин дээр бас засч залруулах юм байгаад тэгээд энэ хуулиа хэрэгжүүлэх талаас нь ярьж хөөрдөггүй юм уу. Энэ чинь Хууль зүйн байнгын хороо, энэ Аюулгүй байдал эд нараар ярьж байгаа зүйлүүд нэлээн их байгаа л даа.
Тэгэхээр энэ Тагнуулынхаа хуулийн чиглэлээр цаашдаа ч одоо энэ хаврын янз янзын юм болж байна. 7 сарын 1-нийг урьдчилж хараад, анхааруулж, соноромж болох ёстой. Түүнтэй адилхан одоо энэ чиглэлээр урьдчилж харж хэлж байна уу, сүүлд нь янз янзын юм гарсны дараа бид хүчний байгууллага биш, бид ерөөсөө хамаа байхгүй, бид ер нь оролцдоггүй, бидэнд мэдсэн сонссон юм байхгүй л гэж ярьдаг юм байна лээ л дээ. Тэгэхээр энэ чиглэлээр одоо асуудал байдаг юм уу эсвэл энэ Аюулгүй байдал, гадаад бодлогын байнгын хороон дээр чинь энэ тагнуулын чиглэлээр энэ дээр ерөөсөө материал би олж харахгүй байна л  даа. Энэ чиглэлээр. 

Тэгээд энэ чиглэлээр их тодорхой зүйлүүд ялангуяа энэ хуультай холбогдолтой асуудал, энэ үндэсний аюулгүй байдалтай ингээд сая чинь Хятадын гэрээ хэлэлцээрийн чиглэлээр Гадаад яам эд нараас ирсэн нууцын зэрэглэлтэй материал үзэж байхад бол их л цаанаас нь их л тухайлах юм бол Монголтой ер нь бид санаачлахгүй, Монгол санаачилбал санаачил гэсэн тийм бодлого явж байна гэж би ингэж ойлгосон. Тэгэхээр энэ чиглэлээр та нар одоо ер нь эргэн тойрныхоо бүс нутагтай харилцах чиглэлээр аль зэрэг мэдээлэл өгдөг юм. Энэ чиглэлийн зүйлийг өнөөдөр энэ нээлттэй хуралдаан учраас хамаагүй нарийн юм ярьж болж байна уу, үгүй юу.
Цаашдаа бол ийм чиглэлийн юмыг бас хаалттай хуралдаанаар сонсмоор байна шүү.

Я.Батсуурь: -Алтансүх дарга  хариулна уу.
Г.Алтансүх: -Тагнуулын ерөнхий газартай холбоотой мөрийн хөтөлбөрт бол 15 асуудал орсноос 5 асуудал бол энэ хууль эрх зүйн орчныг боловсронгуй болгох энэ чиглэлийн ажил байж байгаа. Тэгээд тагнуулын байгууллагаас Тагнуулын байгууллагын тухай хуульд болон бусад хуульд нэмэлт, өөрчлөлт оруулах саналыг боловсруулаад УИХ-д өргөн барьчихсан байгаа. Энэ асуудлаар бид нар Аюулгүй байдлын байнгын хороотойгоо бас ярилцаж хамтарч ажиллаж байгаа. 

Цаашдаа бол манай байгууллагын чиглэлээр үйл ажиллагаагий нь боловсронгуй болгох чиглэлээр нэлээн хэд хэдэн хуульд өөрчлөлт оруулах ийм асуудал шаардлага бол байгаа. Бид нар зарим хуулийг нь боловсруулж байгаа. Заримыг нь өргөн барих ийм шатандаа явж байгаа. Тагнуулын байгууллагын чиг үүрэг, үндсэн чиг үүрэг бол ерөөсөө мэдээлэл цуглуулж, дүгнэлт шинжилгээ хийж холбогдох албан тушаалтанд танилцуулах ийм үүрэгтэй. Үндэсний аюулгүй байдлын зөвлөлийн 3 гишүүнд бид нар мэдээллээ танилцуулдаг. Энэ ажил хуулийнхаа дагуу явагдаж байгаа. 

Я.Батсуурь: -Бусад асуудалтай холбоотой. Онцгой байдал. Дараа нь Гадаад хэргийн яам.

Ц.Амгаланбаяр: -Онцгой байдлын ерөнхий газрын дарга. Ер нь сая газар хөдлөлийн талаар команд штабын сургуулийг зохион байгуулж байна. Өөрөөр хэлэх юм бол 4 сарын 6-наас 15-ны хооронд энэ сургалт маань үндсэндээ явагдаж байгаа юм. 11 хоног. Сүүлийн үед газар хөдлөлтийн эрсдэл гамшиг бас нэлээн нэмэгдэж байгаатай холбогдуулаад Монгол Улсын Ерөнхийлөгч, Үндэсний аюулгүй байдлын зөвлөл, Засгийн газраас энд нэлээн их анхаарал, ач холбогдол өгч байгаа л д аа. Тэгээд ер нь холбогдох гадаад улс орнуудын мэргэжлийн байгууллагуудтай онцгой байдлын байгууллага харилцаа холбоо тогтоож, тэдний дадлага туршлагаас суралцах, хамтарч сургалт зохион байгуулах үйл ажиллагааг зохион байгуулаад, дэс дараатай авч хэрэгжүүлж байгаагийн нэг үргэлжлэл нь бол энэ зохион байгуулсан газар хөдлөлийн компанид штабын сургалт юм.

Сургалтын гол зорилго бол ерөөсөө гамшгаас хамгаалах тухай хуулинд зааснаар гамшгаас хамгаалах улсын 11 алба байдаг. Энэ 11 албаны газар хөдлөлийн гамшиг тохиолдсон үед хамтын ажиллагааг хэрхэн яаж зохион байгуулах вэ. Удирдлага ямар шийдвэр гаргах ёстой юм бэ гэсэн удирдлагын түвшингийн команд штабын сургуулийг зохион байгуулсан юм эхлээд. Эхлээд бид нар удирдлагын түвшинд хамтын ажиллагаагаа сайн зохицуулж, зохион байгуулж, жигдрүүлэхгүй бол ямар нэгэн гамшиг осол болох юм бол өөр өөрсдийнхөө чиглэл мөрийг харсан аливаа арга хэмжээг зохион байгуулж, үйл ажиллагаа явуулахад нэлээн хүндрэл бэрхшээл учрах нь энэ сургалтаар харагдсан. 
Үнэхээрийн энэ одоо сургалтаар хамтын ажиллагаан дээр ямар алдаанууд гараад байна вэ? Юу хийх шаардлагатай байна вэ гэдэг асуудлууд бол нэлээн тодорхой илэрч гарч ирсэн.  Энэ дээр яам, агентлагийн удирдлагууд нэлээн ач холбогдол өгч, бэлдсэн төлөвлөгөөгөө өөрчлөх, өөр өөрсдийнхөө улсын алба дээр сургалтуудаа дахиж үргэлжлүүлэн зохион байгуулах, хичээл заалгах гээд энэ мэтийн юмнуудаа цаашид хийх нь зайлшгүй шаардлагатай юм байна гэсэн энэ дүгнэлтэнд хүрсэн.
Тийм учраас энэ сургалт бол нэлээн их ач холбогдолтой сургалт болсон гэж байгаа. Одоо бол мэргэжлийн албадын түвшинд гамшгаас тохиолдсон үед аврах сэргээн босгох үйл ажиллагааг хэрхэн яаж гүйцэтгэх вэ гэдэг мэргэжлийн байгууллагуудын сургалт явуулаад бид нар 15-ны өдрийг хүртэл одоо ингээд үргэлжлүүлээд зохион байгуулаад хийгээд явж байна. 

Ер нь энэ сургалтаар цаасан дээр бичигдсэн зүйл. Яг бодит амьдрал дээр бас хоорондоо тэр болгон нийлээд зохицоод байдаггүй юмаа гэдгийг бас нэлээн тод харуулж өгсөн учраас энэ цаасан дээр байгаа зүйл. Бодит нөхцөл байдал хоёрын аль болохоор ойртуулах талаар тодорхой ажил, арга хэмжээнүүдийг зохион байгуулах, сургалт, сурталчилгааны ажлыг хийх ийм ажил арга хэмжээнүүдийг хийх хэрэгтэй юм байна гэж төлөвлөгдсөн.

Дараагийн ээлжинд нь бид нар ард иргэдэд нийтэд гамшиг тохиолдсон үед, ялангуяа газар хөдлөлийн гамшиг тохиолдсон үед хэрхэн яаж өөрсдийгөө хамгаалах вэ, бусдад хэрхэн яаж тусламж үзүүлэх вэ, яадаг юм, хийдэг юм гэсэн тийм сургалтуудаа бид нар цааш нь үргэлжлүүлээд хийгээд явах тийм бодол байгаа. Энд бас нэлээн хэмжээний хөрөнгө мөнгөний асуудал бас яригдаж, тусгагдах зүйлүүд байгаа. Энийг бид нар 12 оныхоо төсөвт оруулж өгч тусгаж өгнө гэж бодож байгаа. Энийг манай Байнгын хороо бас нэлээн сайн ач холбогдол өгч, дэмжиж өгөх байхаа гэж ингэж бодож байна.

Дараагийн асуудал бол ер нь Улаанбаатар хотод шатахуун түгээх станцууд, мөн агуулахууд бол ер нь Улаанбаатар хотод амьдарч байгаа ард иргэдэд нэлээн аюул занал учруулахуйц тийм хэмжээний байршил барилгатай л одоо ер нь байгаа л даа. Тухайн үедээ анх чөлөө зөвшөөрөл өгч байхдаа Улаанбаатар хотын захад байсан хязгаарт байсан тийм байгаа. Одоо хөгжлөө дагаад энэ бол үндсэндээ бараг Улаанбаатар хотын төв дунд шахуу болоод ороод ирчихсэн байгаа байдлууд бол бий. Энэ дээр бид нар байнга мэргэжлийн байгууллагуудтай хамтарч шалгалт хийж, бас зарим агуулахуудын станцуудын үйл ажиллагаагий нь хаах гэх мэт ийм арга хэмжээнүүдийг авч байгаа боловч хуулиараа бидэнд бас яг хаах, нүүлгэх, шилжүүлэх тийм эрх үүрэг нь бид нарт байдаггүй учраас тийм эрх үүрэгтэй байдаг мэргэжлийн хяналтын байгууллага, хотын газрын алба, мэргэжлийн байгууллагуудад ийм байна шүү, тийм байна шүү гэсэн зөвлөөд хэлж ярих маягтай ингэж явж байгаа юмаа.

Мөн ялгаа байхгүй манай өвсний фонд, хүнсний агуулах, улсын нөөцийн агуулах савууд бол ялгаа байхгүй л Улаанбаатарын баруун хязгаарт бүгдээрээ байгаа. Энийгээ бол бид нар мөрийн хөтөлбөр, ер нь Засгийн газрын үйл ажиллагааны мөрийн хөтөлбөрт оруулчихсан байгаа юм. Энэ өвснийхөө фонд, хүнсний нөөцийнхөө агуулахын байршлыг өөрчилж, орчин үеийн шаардлагыг хангасан хадгалах тийм технологийг хангасан тийм хүнсний агуулах, мөн өвсний одоо тийм агуулахыг шинээр барихаар ингээд төлөвлөөд зураг төсвийг нь хийлгэж байна. Байршлыг нь бид нар судалж байгаад Эмээлтийн цаашаа юм уу одоо өөр хаашаа байна вэ гэдэг аль боломжтой газар орныг судалж байгаад шийдвэрээ гаргахаар ингээд ажиллаж байна.

Я.Батсуурь: -Айлчлалын талаар Гадаад хэргийн яам.
Г.Занданшатар: -Ер нь өндөр дээд түвшний айлчлалуудын үеэр тохирсон асуудлууд бол яахав үндсэндээ ажлын төлөвлөгөө гараад хэрэгжээд явдаг. Гэхдээ тодорхой шалтгааны улмаас тасалдаж байгаа хэрэгжихгүй байгаа асуудлууд бишгүй байна. Үүн дотроо 300 сая долларын зээлийн асуудлаа. 300 сая долларын зээлийн гэрээг УИХ-аар Байнгын хороодоор зөвшилдөөд, УИХ-аар соёрхон батлаад 300 сая долларын гэрээгээ хийгээд, явж байсан. Энд бас 40 сая долларын мэдээлэл технологийн салбарын шинэчлэлийн төсөл бол тодорхой шалтгааны улмаас саатсан. Энэнтэй холбоотойгоор Хятадын тал 260 сая долларын бусад төслүүдээ бас зогсоосон гэсэн бичгийг Сангийн яаманд ирүүлсэн гэж Сангийн яам мэдэгдэж байгаа.
Үндсэндээ манай бүх түвшиндээ яриад, тэгээд Олон улсын гэрээ хуулиас дээгүүр гээд одоо гар, хөлийн үсэг зураад, баталгаажсан хойноо хэлсэн тохирсон зүйлээсээ эргэж буцаж байгаад айлын тал ч гэсэн ер нь нэг тохирчихсон юмаа ингээд нэг их олон жил ярьж ярьж байгаад хэлж тохирсон юмнаасаа эргэж буцаад байдагт нөгөө тал ч гэсэн бас жаахан ойлгомжгүй байгаагаа илэрхийлдэг. Ер нь энэ шийдвэрүүдийг эхнээс нь их сайн судалж байж нэг мөр гаргаж баймаар юм шиг байгаа юм. 

Энэ 300 сая долларын зээлийн асуудлаар 40 сая долларын зээлийн асуудлыг арай өөр хувилбараар шийдүүлэхээр Засгийн газарт оруулаад гаргачихаад дараа дараагийн холбогдох шатанд танилцуулахаар холбогдох газрууд нь ажиллаж байгаа. Холбогдох агентлаг, Мэдээлэл технологийн газрын агентлаг, бусад холбогдох байгууллагуудтай хамтраад шинэ хувилбар гаргаад ажиллаж байгаа.

Я.Батсуурь: -Хэлэлцэж буй асуудлаар гишүүд асуулт тавьж, хариулт авлаа. Одоо хэлэлцэж буй асуудлаар үг хэлэх саналтай гишүүд байна уу? Наранхүү гишүүн, Тэрбишдагва гишүүн.

Х.Наранхүү: -Тэгэхээр би тасарсан арга хэмжээ байхгүй гэж ярилаа. Гүйцэтгэлийн түвшин нэг дээд тал нь 70 хувьтай гэж ойлгосон. Тэгэхээр ганц жил үлдэж байгаа хугацаанд 70 хувь гэдэг бол бас нэг сайн үзүүлэлт биш юм шиг надад бодогдож байна. Тэгэхээр энэ огт тасарсан юм байхгүй ч гэсэн цаана нь явц нь сайн биш байгаа ажлууд байгаа байх гэж би бодож байна.
Тийм учраас миний санал болгож байгаа зүйл бол одоо манай Байнгын хорооноос зохион байгуулж, энэ холбогдох байгууллагаасаа явц нь нэлээн хоцорч байгаа, удааширч байгаа ажлын талаар энэ яам, тусгай агентлаг болгоноос албан танилцуулга авмаар байгаа юм. Тэгээд энэ тасарч байгаа гол шалтгаан нь юундаа байна, хөрөнгө мөнгөндөө байна уу, өөр юманд байна уу, Их Хурлаас энэ ажлыг ханган үлдэж байгаа хугацаанд хэрэгжүүлэхэд ямар тус дэм байж болох вэ гэсэн ийм саналын хамт байвал их зүгээр байх аа. Яагаад вэ гэвэл асуудлын гүнд ингээд ороод явах юм бол нэлээн асуудлууд байгаа. Жишээлбэл би Гадаад харилцааны яаман дээр гадаад харилцааг эдийн засагжуулах гэдэг асуудал бол нэлээн хоцорч яваа болов уу гэж би таамаглаж байна. Жишээлбэл энэ дотор бүр их тодорхой заалт байгаа шүү дээ. 

Манай энэ экспортыг уул уурхайн биш бус мал аж ахуйн гаралтай түүхий эдийн бүтээгдэхүүний экспортын хэмжээг 2 дахин нэмэгдүүлнэ гэж. Тэгэхээр энэ тал дээр яг одоо дорвитой харагдаж байгаа юм бол байхгүй л юм шиг харагдаад байгаа юм. Тэгэхээр иймэрхүү асуудал дээр чухам гацаасан нь  юундаа байна. Уг нь бол яахав зах зээлийн тогтолцоонд шилжиж байгаа орны хувьд яам нь экспортыг шууд төд дахин нэмнэ, хасна гээд ингээд хариуцах нь хаашаа байдаг юм. Уг нь энэ бол нөгөө хувийн сектор компаниудын хийх ажил л даа. 

Гэхдээ манай нөхцөлд нэгэнт тэр хувийн сектор нь гадаад зах зээл рүү гарч чадахгүй байгаа бол энэ асуудлыг хүссэн хүсээгүй төрөөс анхаарах ёстой. Төр нь харин юу нь болохгүй байна Гадаад харилцааны яамнаас энэ экспортыг нэмэгдүүлэхэд юун дээр гацаж байна гэдэг дээр бодитой  дүгнэлт хийх ёстой. Дараа дараачийн ажлыг төлөвлөхөд зүгээр энэ байдлыг бахь байдгаар нь ингэж үлэг домог болтол нь явуулах биш дараачийн 4 жилийн үндсэн чиглэлд энэ асуудал нэлээн өөрөөр тусгагдахгүй бол бид нар асуудлын ажлын гүнд нь орохгүй ингээд өнгөцхөн сонсоод, яриад өнгөрөөд байх жишээтэй. Ийм саналтай байгаа юмаа би.

Я.Батсуурь: -Тэрбишдагва гишүүн.

Д.Тэрбишдагва: -Би асуусан асуулттайгаа хариулаад санал хэлчихье. Энэ ер нь Гадаад хэргийн яам саяны миний хэлсэн энэ өндөр дээд хэмжээний айлчлал, тэгээд энэ сайдууд Их Хурлын Байнгын хороо ч гэдэг юм уу ингээд айлчлал их хийх юмаа. Тэгээд тэрнийх нь ажлын үр дүнг уялдаа холбоогий нь ямар уялдаа холбоотой юм. Энэ дээр нэг бодлого гаргаж ирэхгүй бол яахав гадаад бодлогын үзэл баримтлал эд нарыг бол маш сайн ойлгож байгаа. Гэтэл хэрэгжилтийн асуудал одоо Тавантолгой гэхэд л хичнээн ч олон газар адилхан санал хэлдэг юм. Тэгээд ерөөсөө энэ дэлхий чинь манайхыг заримдаа ойлгохоо больчих юм байна шүү дээ.

Төмөр зам гэхээр л баахан газар яриад байдаг. Тэр ингээд эд нарын уялдаа холбоогий нь үзээд, зарим нэг юмнуудыг нь  давхардаж байгаагий нь дахиж сануулж хэлдэг юм уу, одоо тухайлах юм бол төмөр замын асуудал гээд л байж байна, махны асуудал гээд л, шүлхийний асуудал гээд л. Одоо тэгээд Хятадын зээлийн асуудал гээд ингээд л яригдаад байдаг, хичнээн ч удаагийн айлчлал хийдэг юм, ямар ч их зардал гардаг, айлчлал болгондоо нэг нэг юмыг ингээд хичнээн жил, 10 жил, 20 жил яриад байх юм бол энэ бас үр дүн юутай байна л даа. 

Тэгэхээр би Гадаад хэргийн яамыг гэдэг юм уу эсвэл Байнгын хороо энэ дээр их системтэйгээр энэ гадаад айлчлалтай холбоотой бусад улс оронтой холбоотой асуудлыг сортлоод яг нэг ийм зүйл байна, ийм зүйлд нь ингэж хэллээ, энийг нь ингэж давхардаж хэллээ гээд ингэж хэлэхгүй бол энэ айлчлалын нэр хүнд их буурч байгаад байна нэгдүгээр асуудал.

Хоёрдугаар асуудал Амгаланбаатар дарга сая ярилаа. Ер нь Мэргэжлийн хяналтаас хүн байгаа билүү. Мэргэжлийн хяналт ер нь Амгаланбаатар дарга ч гэсэн энэ онцгой байдал, аюулгүй байдал гэдэг талаас нь нэгэнтээ ийм сургалт хийж байгаа учраас яг энэний дараа үнэхээрийн ямар ямар зүйлүүдийг бид одоо улс орон, Улаанбаатар хотын аюулгүй байдалтай холбоотой зүйл байнаа гэдгийг оруулж ирж, үнэхээрийн одоо энэ газар хөдлөлт гэдэг юм уу, гэнэтийн аваарь осол, аюулаас болоод асар их хохирол учрах тийм зүйл байвал энийг эргэж харж үзмээр санагдаад байгаа юм. Би яагаад тэгж хэлж байна вэ гэвэл сая энэ тойргоор ингээд явж байхад саяны тэр сургалтын дараа тэр аюулгүй байдлын ялангуяа тэр бензин клонктой, салхины дээр байж байгаа энэ асуудлууд, нэгэнтээ энэ зөвшөөрөл өгсөн асуудлыг аюулгүй байдалтай нь холбоод та бүгд санал оруулж болно. Мэргэжлийн хяналттай ч холбож болно. Энийг эргэж ярихгүй бол ер нь бас зөвхөн газар хөдлөлт гэж яаж байгаа юм биш. Тэр Эмээлт бүс эд нар гээд тэр Толгойтын тэр хавьд чинь ер нь газар хөдлөлтийн идэвхтэй бүс болж магадгүй шинжтэй байгаа шүү дээ.

Тэгээд тийм тийм юмнуудаас нь болоод энийг нэгэнтээ энэ сургалт их амжилттай болж байгаа юм шиг байна. Энэний үр дүнг гаргаж, эргээд энэ Аюулгүй байдал, гадаад бодлогын байнгын хороо юм уу ингэж бид бас нэг өдөр тутмын нэг ажил төрөл, хэдэн төгрөг хуваарилах асуудал биш энэ аюулгүй байдалтай холбоотой энэ асуудал дээр бас ялангуяа онцгой байдлын ерөнхий газар энэ хийж байгаа ажлынхаа үр дүнгийн талаар тодорхой саналууд оруулж ирж, Засгийн газар, Их Хуралд танилцуулахад зөв болов уу гэж бодож байна. 

Я.Батсуурь: -Чулуунбат гишүүн.

О.Чулуунбат: -Би саналыг түрүүний миний хэлсэн үгтэй холбогдуулаад ийм санал байна л даа. Монгол Улс маань өөрөө ер нь бүтэн нитерлитит барьж байгаа орон шүү дээ. Тэгээд бид нарт үнэхээр бас энэ терроризмын ийм аюул занал байдаг бол бид энэ асуудлыг жишээ нь ганцхан хөрштэйгээ нууцхан сэмээрхэн ярьдаггүй байх ёстой ийм улс гэж би ойлгоод байгаа юм л даа. Энэ асуудлыг хэрэв ярихаар бол олон нийтэд, дэлхий нийтэд зарлахаар бол Монгол одоо ямар нэгэн бас ирээдүйд терроризмын аюул байнаа гэх юм бол бид урд хөрш, хойд хөрш, гуравдахь хөршүүддээ бүгдэнд нь тавьсан байхад дараа нь ямар нэгэн ийм сэжиг төрүүлэхээргүй, ямар нэгэн хүнд санаа өгүүлэхээргүй ийм улс төрийн акт үйлдэл болох болов уу гэсэн бодолтой байгаа юм.

Би бол жишээ нь банк, санхүүгийн улсуудтай уулздаг юм. Тэгэхэд тэд нар зарим хүмүүс нь хүртэл их сонирхож асуугаад байгаа юм. Яагаад та нар ингэчихэв, ерөөсөө чив чимээгүй байж байгаад ийм юм гарчих юм гээд. Тэгэхээр бид нар бас ийм үйлдлүүд хүртэл ил тод байж байх ёстой үнэхээр. Терроризмтэй холбогдсон асуудлууд бол ялангуяа ийм том паблик мэдээлэл дараа нь гарахаар бол ил тод л ажил хийгдэж байвал манай улсын нэр хүндэд цаашдаа сайн байх болов уу л гэж бодож байсан юм. Баярлалаа.

Я.Батсуурь: -Ганбямба гишүүн.

Н.Ганбямба: -Одоо бид нар чинь Эдийн засгийн байнгын хороонд. 

Я.Батсуурь: -Саналаа өгнө.  

Н.Ганбямба: -Манай Байнгын хорооны юу гарах юм. Тогтоол юм уу,

Я.Батсуурь: -Тийм санал, дүгнэлт.

Н.Ганбямба: -Протоколоор санал өгсөн нь дээр биз дээ тиймээ. Тэгэхээр тийм тийм юмнуудаа анхаар гээд чиглэл чиглэл салбар салбар дээрээ бас нэг онцлог юмнуудаа хэлж өгөх л болох байхаа даа. 
Я.Батсуурь: -Хэлэлцэж байгаа асуудлаар гишүүд санал үг хэлж, дууслаа. Ингээд хэлэлцэж буй эхний асуудлаар Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилтийн талаар гишүүдийн хэлсэн саналтай холбогдуулан Байнгын хорооны санал, дүгнэлтийг боловсруулаад Эдийн засгийн байнгын хороонд хүргүүлье. Үүнийг Байнгын хорооны ажлын албанд даалгаж байна.

Эхний асуудлыг хэлэлцэж дууслаа. 

Хоёр дахь асуудал. Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилт.

Энэ асуудлаар эхлээд Байнгын хорооны гишүүд асуулт асууж, хариулт авнаа ажлын хэсгийнхнээс. Асуулттай гишүүд нэрсээ өгнө үү. Ганбямба гишүүн.

Н.Ганбямба: -Ноднин нэг юу яасан шүү дээ. Үндсэн чиглэл дээр нэг заалт хэрэгжилгүй өнгөрөөд явчихсан. 2010 оны. Өөрөөр хэлэх юм бол Засгийн газар нөгөө high tech төрийн бодлого батлагдаж гараад, тэрэнтэй холбогдуулаад Засгийн газар үйл ажиллагааныхаа хөтөлбөрийг батлуулж хэрэгжүүлэх гээд үндсэн чиглэл дотор батлаад хаячихсан чинь харин Үндсэн чиглэлийг чинь бүр огт тоодоггүй юм байна лээ шүү дээ. Үндсэн чиглэл доторхи заалт нь тэр чигээрээ яваад өгөх юм. Огт хэрэгжээгүй. Тэгээд одоо гадаад бодлогоо эдийн засагжуулна гээд байдаг. Тэгээд мэдээж бид нар чинь өндөр хөгжсөн орнуудын араас нь хөөгөөд гүйцэхгүй юм чинь хамтарч очих юм чинь high tech шүү дээ.
Тэгээд энэнтэй холбоотой Бенч капиталын хууль, иновацийн хууль гээд бүгд түгжигдчихсэн. Засгийн газар яагаад тэр хөтөлбөрөө гаргахгүй, үндсэн чиглэл дотор бүр цагаан дээр хараар биччихсэн тэр заалтаа яагаад хэрэгжүүлэхгүй өнгөрөөд явчихсан юм. Хөтөлбөр яагаад батлуулаагүй юм кабинетаараа. Засгийн газар өөрөө Засгийн газрын хуралдаанаараа энэ бодлогыг хэрэгжүүлэх хөтөлбөрөө батлуулж хэрэгжүүлэх гээд заалт байж байгаа. Одоо 10 оныхоо юуг мартчихсан бол эргээд хар даа. Тэр дотор чинь бичээстэй байж байгаа. Аягүй тод хараар биччихсэн байж байгаа. Нэлээн тийм томоор гарчиг маягтай энэ тэр юу байсан байх шүү.

Ингээд өнгөрөөд явчих юм. Тэрнийг чинь одоо ямар хариуцлага тооцох юм.

Я.Батсуурь: -Хариулт хэнээс авах юм. 

Н.Ганбямба: -Энэ кабинетыг төлөөлсөн гишүүд байх шиг байна. Танхимын гишүүд байх шиг байна. 

Я.Батсуурь: -За 2 сайд. 

Г.Занданшатар: -Монгол Улсын эдийн засаг, нийгмийг хөгжүүлэх үндсэн чиглэлийн энэ заалтууд яам болгоноороо, хариуцсан агентлаг болгоноороо төлөвлөгөө гаргаад ажиллаж байгаа л даа. Тэгээд энэ төлөвлөгөөнийхөө яг өгсөн заалт макро эдийн засгийн бодлого, гадаад бодлого, батлан хамгаалах гээд зүйл заалт болгоноороо төлөвлөгөө гаргаад л, хэрэгжүүлэх арга хэмжээний төлөвлөгөө гаргаад ажиллаж байгаа. Тэгэхээр би гол юугий нь сайн ойлгосонгүй л дээ. Төлөвлөгөө байхгүй байна гээд байгаа юм уу та.

Тэгэхээр энэ Засгийн газрын мөрийн хөтөлбөр сая хэлэлцсэн. Одоо бол үйл ажиллагааны үндсэн чиглэлийг хэлэлцэж байна шүү дээ.

Я.Батсуурь: -Чуулган дээр, одоо яг хариуцсан салбарынхаа сайд.

Г.Занданшатар: -Үндэсний хөгжил, шинэтгэлийн хорооны хэн байсан түрүүн.

Я.Батсуурь: -Үндэсний хөгжил, шинэтгэлийн хорооноос хүмүүс байна уу? Тэнд байгаа юм уу, саяны асуултанд хариулах уу? Наашаа суугаад микрофонтой газар хариул. Нэг нь Баттөмөр дарга, нэг нь зайгаа тавиад микрофон дээр сандалд суулгаадах ийшээ.

Н.Ганбямба: -Хэрэггүй ээ, хэрэггүй. Эд нар бол хөөцөлдөөд өөрсдөө дийлэхгүй байгаа. Нөгөө Засгийн газар нь гэдийчихээд байгаа. Танхимын гишүүд нь. Тэгэхээр эд нар одоо яах вэ дээ. Засгийн газраар хэлэлцүүлэх гээд үндсэн чиглэл дотор батлаад өгчихсөн байхгүй.

Я.Батсуурь: -Өөр асуулттай гишүүн байна уу? Хүрэлбаатар сайд ирж байгаа гэж байна тэгвэл. Тэрэнд таны асуултанд хариулъя. Өөр асуулттай гишүүн байна уу? 

Би тэр хооронд нэг зүйл асуугаадахъя. Түрүүнд ч бас асуух гээд яачихаж. Өнгөрсөн жил бид нар Үндэсний аюулгүй байдлын үзэл баримтлалыг баталсан. Энд бол нэг шинэлэг зүйл орсон. Тэр нь юу вэ гэхээр Монгол Улсын гадаад эдийн засгийн харилцааг аль нэг улсаас хэт хамааралтай байлгахаас сэргийлнэ. Гадаад бодлогын үзэл баримтлалын чиглэл гэж заасан. Бүр 3-ны нэгээс хэтрүүлж болохгүй гэсэн нэг тиймэрхүү тоон заалт бол Үндэсний аюулгүй байдлын үзэл баримтлалд орсон. Энэний хэрэгжилт одоо ямаршуу байдалтай байна вэ. Яаж хэрэгжүүлж байна вэ. 

Хоёр сард гадаад бодлогын үзэл баримтлалыг батлахдаа улс төрийн гадаад харилцаа бол бусад харилцаанаас тэргүүлэх чиглэлтэй ач холбогдолтой байнаа гэдгийг үргэлжлүүлэн дахин тунхаглаж зарласан. Тэгэхээр зэрэг энэ Монгол Улсын Үндэсний аюулгүй байдлыг улс төр, дипломатын аргаар хамгаалах талаар ямар тодорхой арга хэмжээ шинэлэг зүйл хийгдэж байна вэ гэсэн ийм 2 асуултанд хариулт авахыг хүсч байна.

Г.Занданшатар: -Үндэсний аюулгүй байдлын үзэл баримтлалыг шинэчлэн батлагдсантай холбогдуулж Үндэсний аюулгүй байдлын тухай хууль, нийтдээ нэг 50 гаруй хууль тогтоомжид нэмэлт, өөрчлөлт орох шаардлага гарч байгаа юм. Энэ хууль тогтоомжид нэмэлт, өөрчлөлт оруулах ажлын хэсэг байгуулаад Засгийн газар дээр ажиллаж байгаа. Энэ дотор энэ 3-ны 1 гэдэг нэг улсын хөрөнгө оруулалтын 3-ны 1-ээс хэтрүүлэхгүй гэдэг заалтыг бас нэлээн онцолж ярьсан Засгийн газрын хуралдаан дээр. Үндэсний аюулгүй байдлын зөвлөлд бас тодорхой санал хүргүүлсэн. Энийг тодорхой хугацаанд тодорхой төлөвлөгөөтэйгээр энэ зорилтонд хүргэх зорилт тавья гэж.

Энэ маань одоо жишээлбэл БНХАУ-аас Монгол Улсад хийгдэж байгаа хөрөнгө оруулалтын хэмжээ 54.2, амлаагүй оруулах юм бол 51.2 хувь байгаа. Нэг улсаас Монгол Улсад оруулсан гадаадын шууд хөрөнгө оруулалт. Тэгэхээр Хятадын Элчин сайд хятадууд асуудаг л даа. Манай хөрөнгө оруулалтыг бууруулна гэсэн үг үү. Тавантолгой, бусад орд газрууд дээр бид нар ер нь хөрөнгө оруулалт орохгүй хамтран ажиллахгүй гэсэн үг үү. Хөрөнгө оруулалтаа нэмэгдүүлэхгүй гэсэн үг үү. Одоо 51 байгаа юм чинь манайхыг бууруулна гэсэн үг үү. Энийг бид ерөнхийдөө бусад улсуудын хөрөнгө оруулалтыг нэмэгдүүлэх замаар нэг улсын хувийн жинг нэг улсыг нь абсалют хэмжээгээр нь бууруулах гэж байгаа юм биш ерөөсөө нийт хөрөнгө оруулалтынхаа хэмжээг нэмэгдүүлэх замаар энэ бусад улсын тэр дотроо гуравдагч хөршүүдийн хөрөнгө оруулалтыг нэмэгдүүлэх замаар энэ зорилтыг ханган биелүүлнэ. 

Тэгэхдээ энэ бол өнөө маргаашдаа биш тодорхой хугацаатай, төлөвлөгөөтэй хэрэгжих ёстой юм байна гээд энэ дээр эдийн засгийн, аюулгүй байдлын тухай, гадаад бодлогын үзэл баримтлалын хэсгийг хэрэгжүүлэх ажлын төлөвлөгөө гаргаж ажиллахаар 50 бичиг баримт тогтоол энд гарч байгаа. Нийтдээ хууль тогтоомж хөтөлбөр 50 гаруй хууль тогтоомж бичиг баримтад өөрчлөлт орох ёстой юм билээ.
Ер нь сүүлийн жилүүдэд хэрэгжиж байгаа, хийж байгаа бүх ажил арга хэмжээнүүд маань жишээлбэл гуравдагч хөршийн үзэл баримтлалын асуудал, гадаад бодлогын үзэл баримтлалд суулгасан, энэ хүрээнд Японтой болон бусад улсуудтай стратегийн түншлэлийн харилцаа, харилцааныхаа түвшинг дээшлүүлж байгаа, НҮБ-ын хүрээнд хамтран ажиллаж байгаа, энхийг сахиулах үйл ажиллагаанд оролцож байгаа бүх арга хэмжээнүүд маань үндсэндээ Монгол Улсын  тусгаар тогтнол, аюулгүй байдлыг улс төр, дипломатын аргаар хамгаалах ийм зорилтын хүрээнд л хэрэгжиж байгаа гэж ойлгож байна.

Өнөөдөр ч гэсэн бид бас Ази, номхон далайн бүс нутгийн далайд гарцгүй орнуудын хуралдааны нөхцөлийг хөнгөвчлөх тухай хурлыг бас Гадаад харилцааны яаман дээр зохион байгуулж, энэ чиглэлээр НҮБ-ын тогтоол санаачилж, нийтдээ тогтоолыг батлуулаад, далайд гарцгүй орнуудын ихэнх танхимыг Монголд байгуулах санаачлагыг бас НҮБ-ын албан ёсны баримт бичиг болгосон байна. Цөмийн зэвсэггүй статус бол Монгол Улсын аюулгүй байдалтай холбоотой асуудлуудаар ер нь НҮБ-ын тогтоол бас батлан гаргасан гээд. Энэ жилийн арга хэмжээнүүдийг бүгдийг нь ингээд багцлаад яриад байх юм бол бас нэлээн олон арга хэмжээнүүд яригдаж болох байхаа гэж бодож байна.
Ер нь тэгэхдээ нэг зарчмын бодлого бол бас Монгол Улс өөрөө хөгжиж байж эдийн засгийн хувьд, эдийн засгийн өсөлт хөгжилтийн хувьд хүний амьжиргаа, аюулгүй байдал нь сайжирч байж, авлигал, хээл хахуулиас ангид шударга тогтолцоо бүрдэж байж Монгол Улсын аюулгүй байдал хангагдана. Тийм учраас мэдээж эдийн засгийн чиг баримжаатай байж байж бид нар уламжлалт их аюул эрсдлээс болгоомжлохын зэрэгцээ хамгийн гол нь эдийн засгаа хөгжүүлж тэр Сингапур, Англи, тэр шинэ бодлогын зарчмаар асуудалд хандахгүй бол гаднаас хэт болгоомжлох сэтгэхүйг нь өөрөө Монгол улсыг  хоцрогдонгуй байх, ард түмнийх нь аж амьдрал буурай байх. Энэ нь өөрийнх нь эрсдэл эргээд болж хувирч болзошгүй. 

Тийм учраас эхний ээлжинд эдийн засгийн өсөлт хөгжилтөндөө анхаарах замаар ард түмнийхээ аж амьдралыг сайжруулж, энэ бол манай тусгаар тогтнол, аюулгүй байдлын бас нэг баталгаа болох ёстой гэсэн ийм улс төрийн болон эдийн засгийн дипломат бодлогыг зэрэгцүүлж хэрэгжүүлэх ёстой л гэж бодож байна.

Я.Батсуурь: -Гишүүд хэлэлцэж буй асуудлаар асуулт асууж хариулт авлаа. Үг хэлэх саналтай гишүүд байна уу. Байхгүй байна.
Ажлын хэсгийнхнийг танхимыг орхиж одохыг урьж байна. 

Гурав дахь асуудал.
Я.Батсуурь: -Тогтоолын төсөл батлах тухай асуудал байгаа. Өнгөрсөн чуулганы завсарлагаанаар манай Байнгын хороо миний бие Замын-Үүд дэх хилийн шалган нэвтрүүлэх боомт, хил хяналтын байгууллагынхантай очиж ажил байдалтай нь танилцаж, уулзалт хийж, хилээр ачаа, зорчигч нэвтрэн өнгөрч байгаа байдалтай биечлэн танилцсан юмаа.

Мөн Эдийн засгийн байнгын хороо, Төсвийн байнгын хорооноос энэ талаар бас ажлын хэсэг явуулахаар төлөвлөсөн байсан боловч энэ нь хэрэгжээгүй. Миний бие бас Эдийн засгийн байнгын хороог бас төлөөлж тэнд ажилласан. Ингээд энэ ажил байдал, хил хяналтын байгууллагуудын төлөөлөгчтэй саяхан бид бас 3 Байнгын хорооны дарга нар 4 сарын 6-нд хил хяналтын байгууллага, төмөр зам, мэргэжлийн хяналтын байгууллага, Хил хамгаалах ерөнхий газар, хилийн цэрэг энэ хэдэн байгууллагуудын удирдлагуудтай бид нар хүлээж авч, уулзаад, ярилцаад, ажлын хамтарсан 3 Байнгын хорооны хамтарсан ажлын хэсэг байгуулахаар ингэж тохирсон.
Байдлыг асуудлыг та бүхэн мэдэж байгаа. Үнэхээр одоо Замын-Үүд дээр энэ хил ачаа бараа, хилээр ачаа бараа зорчдог, нэвтрүүлэн өнгөрүүлэх, дамжин нэвтрүүлэн өнгөрүүлэх хүчин чадал туйлын сул байгаагаас болоод тэнд нөгөө лонхны хүзүү тиймээ ...үүсээд үүнээс болоод ачаа бараа хоёр талдаа түгжигдээд, Монгол Улсад эдийн засгийн сөрөг үр дагавар, инфляци өргөтгөх байдал газар авч байгаа. Монголчууд бүгдээрээ хохирч байгаа гэсэн дүгнэлт ийм байгаа. Үүнийг шийдвэрлэх үүднээс энэ ажлын хэсгийг байгуулж байгаа юмаа. 

Аюулгүй байдлын байнгын хороо оролцож байгаагийн энэ гол шалтгаан нь гэвэл нэгдүгээрт, энэ хүчин чадал муугаас болоод хилийн хяналтын байгууллагын шалгах, хянах ажил маш сул явагдаж байна. Формальный явагдаж байна. Одоо ингээд хятадын талаас асар олон хүнийг орой хил хаахаас өмнө бөөнөөр нь оруулчихдаг хүчин чадал сайтай учраас. Манай хүчин чадал муутай учраас тэгээд л ерөнхийдөө ингээд Монгол руу барааг шалгалтгүй ингэж бөөнөөр нь оруулж байна зорчигч нарыг. Энэ бол аюулгүй байдалд ноцтой хохиролтой. Нөгөөтэйгүүр одоо би өөрөө Эдийн засгийн байнгын хорооны гишүүн, энэ байдлыг газар дээр нь судалж үзсэн, олон жил энэ талаар ажиллаж байгаа учраас манай Байнгын хороо бид одоо оролцъё гэж шийдсэн.
Эдийн засгийн асуудал гол нь байгаа. Дээр нь энийг шийдвэрлэхийн тулд төсвийн асуудал, төсвийн тодотголоос өмнө хэлэлцэж, Төсвийн байнгын хороонд асуудлыг оруулах шаардлагатай. Энэ утгаараа бид 3 Байнгын хорооны энэ онц чухал асуудлаар ийм хамтарсан ажлын хэсэг байгуулахаар шийдвэрлэсэн байгаа. Гишүүдээс саналыг аваад бүрэлдэхүүнийг одоо ингээд урьдчилсан байдлаар тодорхой болгочихсон байгаа. Танилцуулъя.
Ажлын хэсгийг миний бие өөрөө ахалъя. Гишүүдэд Ц.Батбаяр гишүүн, Б.Батбаяр гишүүн, Д.Ганхуяг гишүүн, О.Чулуунбат гишүүн гэсэн. Дээр нь Одхүү гишүүн оролцъё гэсэн саналтай байгаа. Ажлын хэсгийн бүрэлдэхүүнд танилцана биз. Энэ ажлын хэсгийг батлах асуудлыг хэлэлцүүлж байна. Энэ талаар саналтай гишүүд байна уу? За асуу асуу.

Н.Энхболд: -Сая Байнгын хорооны даргын шийдвэрлэчихсэн юмаа гэж хэлэх шиг боллоо. Хэзээ, ямар шийдвэр гарсан, эсвэл 3 Байнгын хорооны дарга яриад санал оруулж байгаа юм уу?

Я.Батсуурь: -Одоо шийдвэрлэх гэж байгаа юм. Бид нар тохиролцсон юм. 3 Байнгын хорооны дарга хоорондоо ярилцаад ийм юм байгуулъя, тогтоолоо батлуулж шийдвэрлэх гээд.

Н.Энхболд: -Тийм байлгүй дээ. Би шийдвэрлэсэн гэхээр нь урд нь манай Байнгын хороогоор ийм юм ярьж шийдсэн асуудал яригдаагүй болохоор гайхаад, эсвэл би ороогүй юм болов уу гээд тэгсэн юмаа.

Я.Батсуурь: -Жекей гишүүн.

Х.Жекей: -Нэг ийм юм байгаа шүү дээ. Ноднин бараг уржнан болж байна л даа. Их Хурлын даргын захирамж гараад, дараагаар нь эдийн засгийн байнгын хороо, Хууль зүйн байнгын хороо, Аюулгүй байдал, гадаад бодлогын байнгын хороо нийлээд 3 Байнгын хорооны ажлын хэсэг гарч, тэгээд энэ хилийн боомтуудын асуудлаар ер нь тэгээд явж ажиллаж ирээд, Засгийн газарт 3 Байнгын хорооны хамтарсан тогтоол гаргаж, ингээд чиглэл өгөгдсөн юм байдаг юм. Тэгээд тэнд болохоор чинь яг одоо энэ боомттой холбоотой асуудлуудыг зохицуулахаар нэлээн чиглэл өгөгдсөн шүү дээ. Тэр дотор чинь одоо яг энэ олон улсын үйл ажиллагаатай боомт гэж одоо яг ямар зэрэглэлийн, ямар статустай яах ёстой юм. Жишээлбэл агаарын боомт ямар байх ёстой юм. Төмөр замын боомт хамтарсан авто төмөр замын боомтууд ямар байх ёстой гээд ингээд нэлээн сайн чиглэл өгөгдсөн л дөө.
Тэгээд тэрний биелэлт гэж гарсан барьсан юм одоохондоо сонсогдсонгүй. Батхүү даргаар ахлуулсан тийм ажлын хэсэг ажилласан. Тэгэхээр бол нэг боомтын асуудал гээд ингээд бид нар одоо нэгэнтээ тэр бол бас их аятайхан юм болсон юм. Яагаад гэвэл 2 улстай бид нар хичнээн боомт байна. Харьцуулаад цаашдаа боомтын талаар төрөөс баримтлах бодлого гэдэг юмаа боловсруулаад, тэр дотроо бүгдийг нь хамтруулаад аваад явчихвал зүгээр юм гэсэн тийм чиглэл өгөгдсөн шүү дээ. 3 Байнгын хорооны ажлын хэсэг ажилласан, Их Хурлын даргын захирамж гарсан. Тэгээд Батхүү дарга ахалсан. Тэр дотор чинь одоо энэ бүгд орчихсон байгаа л даа. 

Тэгэхээр би ойлгохдоо бид одоо УИХ-ын болон Байнгын хороодын ажлын тэр уламжлал ч гэдэг юм уу, залгамж чанар гэдэг юм уу тиймэрхүү юмаа бодох хэрэгтэй байна л даа. Тэрнийхээ биелэлтийг авах юм бол их аятайхан тийм юм явж байгаа шүү дээ. Тэгээд тэр нь болоогүй шахуу байж байхад дахиад нэг ажлын хэсэг байгуулаад, ер нь нэг дарга өөрчлөгдөхөөр бодлого өөрчлөгддөг тийм байдал бол ер нь жаахан тааламжгүй юм шиг санагдаад байна. Яагаад вэ гэвэл тэр тогтоол, Байнгын хороодын хамтарсан тогтоол 3 Байнгын хорооных шүү дээ. Тэр дотор чинь бараг бүгд хамаарагдсан байгаа. 

Бид бол нэлээн тэр хил хяналтын байгууллагууд ажиллаад, жишээлбэл хяналтын байгууллагуудын дотор ийм байсан байхгүй юу. Замын-Үүд дээр бид очсон. Мэргэжлийн хяналт нь нэг тусдаа. Хилийн цэрэг нэг тусдаа. Гааль нь тусдаа ингээд төрөл бүрийн одоо байдлаар ингээд бодлого явагдаад байхгүй юу. Бодлого ч юу байхав дээ, үйл ажиллагаа нь тэгж явагдаад байгаа юм. Тэгэхээр тийм цогцолбор байдлаар энд хандъя. Тэгээд тэр наад зах нь ажлын байр барихад эсвэл тэр одоо орон сууц барихад, эсвэл тэр үйл ажиллагаагий нь хамтруулахад ямар хууль эрх зүйн актуудыг хийх вэ гээд бүр цогцоор нь тэр асуудлыг нэлээн оруулсан юм байгаа шүү дээ. 

Тэгэхээр миний санал ерөөсөө тэр тогтоолуудын биелэлтийг 3 Байнгын хороон дээр сонсоод, тэгээд тэрнийхээ асуудал юу болж байна гэдгийг нэг үзэж харах нь зүйтэй юм болов уу гэж. Тэгэхгүй болохоор чинь угаасаа энэ байж байгаа тэнд. Чөлөөт бүс дээр бид нар ажилласан шүү дээ. Тэр чөлөөт бүс, тэр бүгдийг нь үзсэн. Тэгээд ажиллахдаа ингэж ажилласан. Замын-Үүд дээр очоод нэг төмөр замтай хамт нэг боомтыг үзээд, дараагаар нь нэг төмөр замтай хамт нэг боомтыг үзээд, дараагаар нь Халхын гол дээр очоод бас тэр ерөнхий байдлыг үзээд, тэрний дараагаар Дорноговь, Дундговь аймгийн нутгаар явж, тэнд байгаа хил хамгаалалтын асуудалтай танилцаад, тэгээд тэр байдал бараг үргэлжлээд, одоо тэр баруун аймгуудаар, тэгээд зүүн аймаг, тэгээд хойд хэсгээр хилийн бүх хэсгээр бид явж тэгээд нэг боловсорсон юм байгаа шүү дээ.

Тэгэхээр энэ талаар одоо бас яах вэ би энэ Их Хурлын гишүүд ажиллаад, ингээд юм санаачлаад явж байгааг талархаж байна. Гэхдээ бид бас нэг тийм нэгэнтээ гарсан шийдвэрийнхээ биелэлтийг бас нэг авч, тэгээд тэрэн дээрээ үндэслэгдээд үнэхээр хөгжүүлэх шаардлага байгаа юм бол асуудлаа цааш нь явуулбал яасан юм бэ гэсэн тийм саналтай байна л даа.
Я.Батсуурь: -Энэ тогтоолын хувь надад байна л даа. Энэ бол хилийн боомтын талаар төрөөс баримтлах бодлогын тухай гэсэн ийм тогтоол юм байна, байгаа. Энд бол улс орны хэмжээний бүх боомтын талаар төрөөс ямар бодлого, тийм хилийн боомтын талаар төрөөс баримтлах бодлого гэсэн Их Хурлын тогтоолтой. Бид бол энэ дээр зөвхөн Замын-Үүдтэй холбоотой асуудлыг тусгайлан авч үзье. Замын-Үүд бол монголын хамгийн том боомт юмаа. Тэрэн дотор бол зөвхөн тэр олон асуудал дотроос зөвхөн дамжин өнгөрүүлэх хүчин чадлыг нь нэмэгдүүлэх талаар ажиллая л гэж ганцхан чиглэлийн, ганцхан боомт дээр ганцхан асуудлаар. Үүний тулд төсөв, хөрөнгө оруулалтын асуудал маш чухлаар тавигдаж байгаа. 
Дээр нь төмөр замтай холбоотой боомтод ороогүй нэлээн олон асуудал байгаа юм. Төмөр замын өнөөдөр ингээд хүчин чадал маш муу, шилжүүлэн ачуулах хүчин чадал нь байхгүй. Явдаг галт тэрэгнийх нь тоо цөөхөн, вагоныхоо крити вагон гэдэг тэр нь хүрэлцээ муутай, үүнээс эсвэл одоо тэнд баахан техникийн чанартай нэлээн олон асуудлууд байгаа юм төмөр замтай холбоотой. Тэгэхээр энэ асуудлууд болоод Замын-Үүдийн хүчин чадлыг л даруй нэмэгдүүлэх асуудлыг онцгойлон энэ дотроос авч үзье гэсэн ийм зорилгоор яасан юмаа. 

Өмнө нь батлуулсан Жекей гишүүний ярьж байгаа энэ бодлого бол үнэхээр чухал баримт бичиг. Энэ бол одоо ерөнхийдөө Монгол Улсын хэмжээнд хилийн боомтуудыг яаж сайжруулах, үйл ажиллагааг нь зохицуулах гэсэн тийм өргөн хүрээтэй асуудал юм байгаа юм. Их Хурлын хэмжээнд тогтоол нь гараад явчихсан. Бид бол Байнгын хорооныхоо хэмжээнд даруй яаралтай шуурхай арга хэмжээ аваад төсвийн тодотголоос өмнө тодорхой асуудлуудыг тогтоол шийдвэр гаргуулаад, төсвийн тодотголоор 6 сард хэзээ байдаг юм хэлэлцэхэд нь энэнийхээ дагуу асуудлаа шийдвэрлүүлье гэсэн. Тэгэхгүй л одоо яг 2007 оны нөгөө эдийн засаг халсан байдал байгаа шүү дээ. 2007 онд гэнэт эдийн засаг халаад, үүнээс болоод Замын-Үүдэд асар их хэмжээний бараа таваарын түгжрэл бий болоод, түүнээс болоод цементийн үнэ, барилгын материалын үнэ, барилгын үнэ монголд бууж өгөхгүй байгаа юм.
Одоо яг тэр байдал давтагдах гээд байнаа гэж бид үзээд байгаа байхгүй юу. Миний бие одоо. Яагаад вэ гэвэл одоо эдийн засаг маш таатай байгаа, огцом халах, өсөх энэ магадлал, энэ жил, энэ зун ирэх жилээс маш тодорхой. Тийм учраас үүнээс өмнө өрсөж тодорхой арга хэмжээ авахгүй бол энэ Жекей гишүүний ярьж байгаа баримт бичиг бол тийм нарийн одоо зөвхөн Замын-Үүдийг тодорхойлон заасан юм байхгүй байгаа юм. Би Замын-Үүдийн талаар энэ яаралтай арга хэмжээ авах шаардлагатай болчихлоо, эдийн засаг энэ зун огцом өсөх гээд байна. Уул уурхай ч одоо огцом өснө, үүнтэй холбоотой орж ирэх барааны түгжрэлийн, өсөлт ч, эргэлт ч нэмэгдэнэ. Үүнээс болоод дахиад нөгөө инфляци өргөжчих вий гэсэн бодлогын үүднээс яаралтай арга хэмжээ ... гэж байгаа юм.
Х.Жекей: -Би нэг тодруулчих уу. Тэрэн дотор чинь Монгол улсын хилийн боомтын талаар авах арга хэмжээний тухай бодлого боловсруулж, тэр дотроо бүх асуудлаа цогцоор шийдье гээд ингээд тэр тогтоол дотор нь оруулаад, тэгээд бүр тэр Засгийн газарт өгсөн хавсралт бичиг дотор чинь бүх юм нь байж байгаа юм. Та эхний тэр тогтоолын хэсгийг барьчихаад байх шиг байна л даа. Тэгээд наадахыг чинь унших юм бол зөвхөн нэг л юм биш шүү. Ерөөсөө бүх боомтын талаар тэр дотроо Замын-Үүдийн боомт гэхээр чинь олон улсын төмөр замд авто замтай боомт ямар байх вэ гээд бүр асуудлыг оруул гээд. Боомтын тухай бодлого гэдэг юм чинь өөрөө байж байна шүү дээ. 

Тэгэхээр тэр цогцоор нь авч үзээд тэрийг сонсоод, тэр дотор нь асуудлыг нь тэглэх хэрэгтэй байхгүй юу. Би бол тэгж л ойлгоод байна. Тэгэхээр чинь энэ аливаа юманд бол өргөн утгаараа нэлээн өргөн бодлогоор хандах нь зүйтэй юм болов уу гэж.

Я.Батсуурь: -Чулуунбат гишүүн.

О.Чулуунбат: -(микрофоноо асаагаагүй ярьсан) ...Тэрийг уул нь сонсчих юм бол тэндээс их сайхан санаанууд гарах болов уу. 

Я.Батсуурь: -Болноо болно. Ойрын үед сонсож байгаад. Тэгвэл энэ ажлын хэсгийнхээ асуудлыг хойшлуулаад, эхний ээлжинд тэрнийг сонсож байгаад дараа нь асуудлаа. Би бол хамгийн гол нь одоо тиймээ эдийн засаг. Би бол яг цэвэр Замын-Үүдтэйгээ холбоотой эдийн засаг тэр нөгөө бусад боомтын өргөтгөлийн асуудал чинь шийдэгдээгүй байгаа. Яагаад вэ гэвэл цаанаасаа хятадын талаас Замын-Үүдээс бусад газруудад тийм бараа нийлүүлэлт бас байдаггүй юм шиг байна лээ шүү дээ. Хятадын эзэнгүй жижигхэн тосгонууд байдаг. Эрээн бол 20 жил болчихсон, асар их хэмжээний бараа таваарын нийлүүлэлт бүх юм том зах зээл болчихсон. Бусад газраар нээгээд бараа таваар орж ирэх ч үгүй.  Эрээн дээр л хамаг бараа байдаг. 
Тийм учраас зөвхөн Замын-Үүдээр дамждаг. Тэгэхээр зэрэг тэр эдийн засгийн халалтаас өрсөж, төмөр замын асуудал, чөлөөт бүсийн асуудал энэ бүгдийг цогцоор нь... гэсэн үүднээс нэг арга хэмжээ авъя гэж байгаа юм.

Яахав тэгвэл Жекей гишүүний тавьж байгаа саналаар Засгийн газрын сонсголыг даруй сонсоод, тэрний дараа энэ асуудлаа дахиж хэлэлцье гэж хойшлуулах уу. За зөвшилцөлд хүрлээ тиймээ. Шийдвэрлэлээ асуудал. Бичиг явуулаад, тоот явуулаад.

Хуралдаан 17 цаг 30 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш

